
Tazwert tamatut

Tazrawt-a n taggara n Master d tin yerzan, taynarrayt n taddart n Tabbunt, i d-yezgan

deg tɣiwant n Ukeffadu. 

Tazrawt-a tekcem deg taɣult n tesnalest n tussna n tmetti, taynarrayt : «D tawsit

tasnaɣerfant, d tasleḍṭ n ugraw n yimdanen n tsudut naɣ n tmetti tunfilt (tanebda n tfellaḥt, 

azedduɣ adewwas, asebded n tmezduɣt, lɛerc, tanemselt, agmam deg temdint, tameɣra n 

taddart, atg.) Taynarrayt temmel-d ɣef tikelt tarrayt tuzzigt n tsestant d talɣa n yigmaḍ n 

unadi, yebnan ɣef usurif n useɣzen, yesmenyifen tamuɣli tusridt ɣezzifen n yimsiren»1

S teynarrayt i nezmer ad nsissen taddart, acku s-yes ad nezrew s telqay ayen yeɛnan, 

amezruy n tudrin, tuddsa n tmetti-nsent, d wayen yerzan timsal n taddart.

Leqdic-nneɣ d win yebḍan ɣef smus n yixfawen. Ixef amezwaru, ad yili ɣef tesnarrayt 

deg tazwara, ad neɛred ad d-nefk tamuɣli tamatut ɣef usentel n tezrawt-nneɣ «taynarrayt n 

taddart n Tabbunt taɣiwant n Ukeffadu lɛarc n At Mensur» arnu ad d-nebder tarrayin i neḍfer 

deg wegmar n yisallen akked uguren i d-nemmuger deg usbedded n tezrawt-a.

Deg ixef wis sin, ad nesbadu isem Tabbunt s yinumak i d-nufa, syin, ad d-nawi awal ɣef 

trakalt d umezruy n tɣiwant n Ukeffadu akked taddart n Tabbunt. daɣen, ad neglem taddart n 

Tabbunt d kra n yisekkiren i xeddmen imezdaɣ-is. 

Deg ixef wis kraḍ, ad d-nwali “taɣessa tanmettit d tuddsa n wadeg deg taddart n 

Tabbunt”, ixef-a yebḍa ɣef sin n yeḥricen: aḥric amezwaru, ad d-nemmeslay ɣef tsekkiwin n 

twaculin, d yiderma yellan deg taddart. Aḥric wis sin, “tuddsa n wadeg deg taddart n Tabbunt 

ad d-nehder ɣef wadeg n tmezduɣt, d wadeg n wemlili n yimezdaɣ. 

Deg ixef wis ukuz, ad nawi awal ɣef “tuddsa d tekli n tejmaɛt deg taddart n Tabbunt”, 

deg tazwara, ad d-nefk tamuɣli tamatut ɣef tejmaɛt, daɣen, ad d-nemmeslay ɣef tejmaɛt n 

wassa deg taddart n Tabbunt, iɛeggalen-is, isuḍaf-is d twuriwin n tejmaɛt. Daɣen, ad 

nemmeslay ɣef wassaɣ yellan gar tejmaɛt d tdukla. 

Deg ixef wis smus, ad d-nemmeslay ɣef “ tuddsa n tdukla tadelsant Tiɣri Tabbunt”, deg 

tazwara, ad nehder ɣef tlalit n tdukla-a d yiɛeggalen is, daɣen, ad d-nawi awal ɣef leqdicat i 

1« Genre ethnologique qui consiste en l’analyse le plus complète possible d’un groupement humain d’une
institution ou d’un fait sociale particulier (exploitation agricole, campement nomade, communauté rurale, tribu,
atelier, quartier de villes, fête villageoise, etc.) La monographie désigne à la fois une méthode spécifique
d’enquête et une forme de résultat de la recherche, fondée sur une démarche inductible privilégiant l’observation
directe et prolongée des faits », BONTE et IZARD : Dictionnaire de l’ethnologie et de l’anthropologie, Paris,
P.U.F, 1991, P.484.

txeddem ama daxel n taddart neɣ berra i taddart, deg taggara, ad d-nefk uguren i tesɛa akked 

wassaɣ yellan gar tdukla d tejmaɛt. 

Ad nfak leqdic-nneɣ s teggrayt tamatut i deg ara d-nefk igemmaḍ uɣur nessaweḍ. 

Anect-a ad t-id-ḍefrent tjentaḍ.    



Ixef I

Tasnarrayt

Tazwert

Tasnarrayt d ixef amezwaru i deg ad d-nemmeslay ɣef wayen i aɣ-yeǧǧan ad nefren 

asentel-nneɣ gar yisental-nniḍen, arnu deg-s ad d-nebder iswi agejdan n tezrawt-nneɣ, s yin 

akkin ad d-nemmeslay ɣef tarrayt i neḍfar deg ugmar n yisallen akked wuguren i d-nufa neɣ i 

d-nemmuger deg unnar-nneɣ. 

1. Asissen n usentel:

Aṭas n tezrawin i yettwaxedmen deg unnar n tesnalest ama s ɣur yimusnawen, ama s ɣur 

yinelmaden n tesga n Tutlayt d Yedles n Tmaziɣt, maca asentel i ɣef nga tazrawt-nneɣ d win 

ara ad d-yawin ɣef teynarrayt n taddart n Tabbunt deg temnaḍt n Ukeffadu. 

Deg tezrawt-nneɣ naɛreḍ ad d-nessegzi kra n tɣawsiwin yerzan taddart-a ama ayen 

yeɛnan tuddsa n tmetti n taddart, tuddsa n tejmaɛt neɣ tawuri n tdukla tadelsant « Tiɣri 

Tabbunt ».

2. Afran n usentel:

Deg wawal i d-yenna ANGERS Maurice: « Asentel d tiririt tamezwarut ara nefk i yiwen

i ay-d- yessutren: “ɣef wacu i t-xedmeḍ?”»2.

Imi taddart n Tabbunt d tin ur nettwassen ara s waṭas, nebɣa ad naru kra n tezrawt fell-

as, anda ad neglem yerna ad d-nessegzi kra n tɣawsiwin yeɛnan taddart: (tuddsa n tmetti, 

tuddsa n tejmaɛt, tawuri n tdukla). Nebɣa ad d-nawi tazrawt-nneɣ ɣef taddart Tabbunt, acku d 

ayen i aɣ-isehlen iwakken ad nili deg wannar, axaṭer deg taddart-a i yezdeɣ yiwen deg-neɣ, 

ladɣa nebɣa ad naru kra fell-as akken ad yili d allal n lemɛiwna i tezrawin ara d-yasen deffir-

neɣ. 

Imi taynarrayt d allal s-yes ara nissin tudert n yimezdaɣ deg tudrin n leqbayel, anecta 

yeǧǧa-aɣ ad neg tazrawt-nneɣ ɣef taddart n Tabbunt, i ɣef ur d-telli ara yakan tezrawt fell-as, 

ad as-neg tasleḍt akken iwata deg uḥric n tesnalest. 

3. Asissen n temnaḍt 

Tamnaḍt n Ukeffadu d yiwet n tɣiwant i d-yezgan deg idurar n tmurt n leqbayel, d tin 

yellan deg umalu anẓul n waɣir n Bgayet tessegmer-d azal n (16) n tudrin gar-asent ad naf 

taddart n Tabbunt i d-yezgan deg uneẓẓul amalu n waɣir n Bgayet, d nettat i d taddart 

2« Le sujet, c’est la réponse première qu’on va donner à quelqu’un qui nous demande : «sur quoi travailler-
vous?». Maurice ANGERS, Initiation à la méthodologie des sciences humaines, Alger, édition Casbah
Université, 1997, p.78

tamezwarut deg tɣiwant n Ukeffadu, tebɛed azal n (600m) ɣef yimi n yilel daɣen tesɛa azal n 

450 n yimezdaɣ3.

4. Afran n temnaḍt 

Tazrawt-nneɣ neɛreḍ ad tt-neg ɣef yiwet n taddart seg tudrin n tmurt n Leqbayel, iwumi 

qqaren Tabbunt i yellan deg lɛarc n At Mensur, taɣiwant n Ukeffadu, akken i d-nenna deg 

ufran n usentel dakken taddart-a d tin ur nettwassen ara s waṭas, rnu ɣef wanect-a ulac kra n 

tezrawt i yettwaxedmen yakan fell-as. D anect-a i aɣ-yeǧǧan ad nefren taddart n Tabbunt 

iwakken ad nexdem fell-as tazrawt-nneɣ.   

5. Iswi n tezrawt

S tezrawt-a, nebɣa ad nesnerni deg tmusniwin akked tektiwin i d-yettawin ɣef usentel-a: 

«taynarrayt » deg temnaḍt n Ukeffadu taddart n Tabbunt. Ihi iswi n leqdic-a d asissen n  kra n 

tɣawsiwin: tuddsa n tmetti n taddart Tabbunt, tuddsa n tejmaɛt am wakken daɣen nebɣa ad d-

nesken tawuri n tdukla tadelsant “Tiɣri Tabbunt” daxel n taddart akked wassaɣ yellan gar 

tejmaɛt d tdukla.  

6. Tamukrist

Taddart d aferdis anmetti adamsan deg tmettiyyin i yuddsen d tudrin. Ihi imnadiyen deg

uḥric n tesnalest gan tizrawin fell-as, iwakken ad gzun amek tebna tudert tanmettit deg-s.

«[…]Timezduɣin-nsen ddukulent d tudrin; gant-d adeg amzun yuɣal ɣef yiman-is, yeshel 

uqerreε fell-as, deg sent izerban deyyiqit ur msawan  ara[…] Taddart d adeg anda i yezmer 

uqbayli ad iḥudd ɣef yiman-is, anisi yezmer ad iεass mebla aɣilif, igran-is d lejnanat-is n 

tkessawt »4. Daɣen, yal taddart seg tuddar n Leqbayel tesɛa tajmaɛt. 

Tajmaɛt deg tmurt n Leqbayel d tin yellan d tasudut s timmad-is d nettat i yesselḥayen 

tilufa n taddart, deg-s i d-yettban wudem asertan deg tmetti n yimaziɣen. Gar lecɣalat i 

txeddem tejmaɛt deg taddart: asnulfu n yilugan, tuddsa n tmetti i iwulmen deg taddart, asfugel n 

kra n wansayen. Yerna tettak afus n lemɛiwna i tdukliwin. 

Tidukliwin akk i d-ibanen yal yiwet tesɛa talɣa d tarrayt n umennuɣ-is deg tmetti s umata, 

qeddcent ɣef wassaɣ i yellan deg tmetti, akked ferru n wuguren i yellan deg-s. Tuget n wayen i 

ɣef ttnaɣent tdukliwin d ayen i nettidir am yiɣeblan n tutlayt, idles, amennuɣ ɣef tumast…atg. 

3 Muqqel tijenṭaḍ tis 3 Tiftarin n tɣiwant U2 
4«[…] Leurs habitations se regroupent en villages ; tournant le dos à l’extérieur elles forment une sorte
d’enceinte sans ouverture, aisée à défendre, et ouvrent sur des ruelles étroites et raboteuses […], le village est
lieu de guet et de protection d’où le kabyle peut surveiller sans peine ses champs et ses vergers». P.Bourdieu,
Sociologie de l’Algérie Que sais-je ?, Puf, Paris, 1674, p. 11.

Leqdic n tdukliwin yezdi sɛan yiwen n yiswi, yal yiwen iqeddec iwakken ad as-fken azayar 

meqqren i tdukla, ihi iwakken ad nessisen ayen akk i d-nebder uqbel ad neg tasleḍt iwumi 

qqaren taynarrayt.

Taynarrayt n taddart d amur n tesnaɣreft iqeddcen deg tesleḍt lqayen ɣef yegrawen 

idelsanen, neɣ tsuddut neɣ n umsir imetti amaẓlay. Taynarrayt teskanay-d ɣef tikkelt tarrayt 

tamaẓlayt n tsastant akked yiwet n talɣa n temzikkent n yigmaḍ n tagmi, yersen ɣef yisurifen 

n useɣzen igelmen tamuɣli tusridt ɣezzifen n yimsiren, deg taɣult n tesnalest ad naf aṭas n 

yimusnawen d yinelmaden i iqeddcen ɣef taynarrayt . 

Aṭas n tezrawin yettwaxedmen ɣef tmurt n Leqbayel ɣef teynerrayt n taddart ama sɣur 

yinelmaden n tseddawit n Bgayet ama s ɣur imnadiyen iberraniyen ad naf Auguste VELLER i 

d-yuran adlis s usentel « monographie de la commune mixte de Sidi Aich » deg useggas 1888,

daɣen ad naf Charles DEVAUX « les Kebaïles du Djerdjera: étude nouvelle sur les pays 

vulgairement appelés la grande Kabylie, 1859 », tizrawin-a nezmer ad d-nini dakken kecment

gar tezrawin timezwura yettwaxedmen ɣef tmurt n Leqbayel. Ad naf daɣen gar tezrawin 

yettwaxedmen deg tesdawit n Bgayet ad naf ḤASANI Silya akked YAƐQUBEN Zina i d-

ixedmen tazrawt-nsent ɣef « taynarrayt n taddart n curfa taɣiwant tawrirt iɣil » deg 

useggas2017/2018, ad naf daɣen SAFER Zubida i d-ixedmen tazrawt-is ɣef « taynarrayt At 

Temɣart taɣiwant at smaɛel » deg useggas 2017/2018, yella daɣen BENASER Mubarek i d-

igan tazrawt-is ɣef « taynarrayt n taddart n Sidi Ɛli taɣiwant n Barbaca »deg useggas 

2013/2014.

Ihi, tazrawt-nneɣ nebɣa ad tt-nexdem ɣef taynarrayt n taddart n Tabbunt, i d-yezgan deg 

tɣiwant n Ukfadu, deg tezrawt-a nebɣa ad tt-nexdem iwakken ad d-nesken ayen icudden ɣer 

taddart-a.

Ihi, asteqsi-nneɣ agejdan d wa: amek tga tuddsa tanmettit n taddart n Tabbunt ass-a? 

Ma d isteqsiyen iseddimen d wi:

-Amek i tesselḥay taddart n Tabbunt tilufa-is? 

-D acu d tiɣawsiwin i ibeddlen deg taddart n Tabbunt ass-a? 

-D acu-t twuri n tdukkla Tiɣri Tabbunt deg taddart, d acu-t wassaɣ i yellan gar-as akked 

tejmaɛt n taddart? 

7. Turdiwin:

-Am tuddar akk n tmurt n Leqbayel, taddart n Tabbunt tesselḥay lecɣal-is s lemɛiwna n 

yimezdaɣ, s lemɛiwna n tɣiwant i as-d-yettaken isenfaren, tajmaɛt daɣen tettiki mliḥ deg 

uselḥu n lecɣalat n taddart. 

-Beddlent kra n tɣawsiwin deg taddart n Tabbunt ass-a, deg umedya, lemɛinsrat n zik i 

yeẓẓaden azemmur tura ḥebsent, daɣen llant kra n tliwa teddunt zik tura qqurent. 

-Daɣen tennulfa-d tdukla tadelsant deg taddart qqaren-as Tadukla tadelsant tiɣri Tabbunt tesɛa 

tawuri tameqqrant deg taddart tjemmaɛ ilemẓiyen  iwakken ur ttawin ara abrid n diri, 

ssizdigen taddart m yal tikkelt,ssefraḥen arrac m yal taggara useggas ttaken-asen arrazen i wid 

i-yufraren deg leqraya-nsen. Tadukla d tejmaɛt sɛant assaɣ d ameqqran gar-asent ta tettɛawan 

ta deg lecɣalat n taddart.    

8. Asegzi n wawalen

Taddart

 Taddart seg umyag “Dder” d anejmuɛ n yimezdaɣ, anida ttɛicen deg-s s ttawil n 

lxudma n tfellaḥt.5 D agraw n yixxamen d yimdanen ijmeɛ-iten yiwen n wadeg. 

Taynarrayt

D tawsit tasnaɣerfant, d tasleḍṭ n ugraw n yimdanen n tsudut naɣ n tmetti tunfilt 

(tanebda n tfellaḥt, azedduɣ adewwas, asebded n tmezduɣt, lɛerc, tanemselt, agmam deg 

temdint, tameɣra n taddart, atg.) Taynarrayt temmel-d ɣef tikelt tarrayt tuzzigt n tsestant d 

talɣa n yigmaḍ n unadi, yebnan ɣef usurif n useɣzen, yesmenyifen tamuɣli tusridt ɣezzifen n 

yimsiren»6

5 «Agglomération dont les habitants vivent principalement du travail de la terre.» Dictionnaire LAROUSSE, sans

édition, p. 863
6« Genre ethnologique qui consiste en l’analyse le plus complète possible d’un groupement humain d’une
institution ou d’un fait sociale particulier (exploitation agricole, campement nomade, communauté rurale, tribu,
atelier, quartier de villes, fête villageoise, etc.) La monographie désigne à la fois une méthode spécifique
d’enquête et une forme de résultat de la recherche, fondée sur une démarche inductible privilégiant l’observation
directe et prolongée des faits », BONTE Pierre et IZARD Michel, Dictionnaire de l’ethnologie et de
l’anthropologie, Paris, P.U.F, 1991, P.484.

Iɛeggalen n tejmaɛt 

Iɛeggalen: Amdan, tamurt, agraw i itekkin ɣer tegruma tuddist: iɛeggalen n tejmaɛt.7 D

tagruma n yimdanen i yellan daxel n kra n tdukla neɣ daxel n tejmaɛt d nutni i yettemɛawanen 

gar-asen deg uselḥu n leqdicat. 

Tajmaɛt: d tasudut s timmad-is d nettat i yesselḥayen tilufa n taddart, deg-s i d-yettban 

wudem asertan deg tmetti n yimaziɣen. 

9. Afran n yimsulɣa

Imsulɣa-nneɣ d imezdaɣ n taddart “Tabbunt” kra d imɣaren neɣ d timɣarin kra d 

ilemziyen, leɛmert-nsen seg 30 n yiseggasen armi d 80 n yiseggasen. 

Deg wayen yerzan tuddsa n tmetti n taddart, tajmaɛt d umezruy n taddart nesteqsa kra n 

yemdanen yeddan deg leɛmer, yesɛan gar 60 d 80 n yiseggasen, acku d nutni i cfawat n zik 

ssnen amezruy n taddart, daɣen cfan ɣef tejmaɛt n zik amek tleḥḥu d yilugan i tessexdam. 

Ma deg wayen yerzan tadukla, nesteqsa ilemziyen, yesɛan gar 30 d 35 n yiseggasen, 

acku d nutni i d yiɛeggalen yesselḥayen tadukla. 

10. Tarrayt d tfukas n umahil

-Tarrayt

Deg tezrawt-nneɣ nessexdem tarrayt tamerkdant, akken i d yenna Maurice ANGERS: « tarrayin 

timerkdanin deg tazwara tekkat ad tefhem taɣawsa yettwazerwen.»8

-tiseddarin n umahil

a. Tazersastant

Di tazwara n tezrawt-nneɣ nexdem ayen iwumi qqaren tazersastant (pré-enquête), anda 

d-nefren imezdaɣ n taddart ara nesteqsi, daɣen neɣra kra n tezrawin i yettwaxedmen ɣef 

teynarayt akken aɣ-ɛiwnent deg tezrawt-nneɣ. GRAWITZ Madeleine tenna-d dakken 

tazersastant d: « tasastant tebna ɣef umḍan n yimsulɣa neɣ taftart iwakken ad neɛreḍ turdiwin 

akked umseqsi uqbel ad nexdem tasastant yakan »9.

7«Personne, pays, groupe faisant partie d’un ensemble organisé : les membre de l’assemblée nationale». ibid, p.

506
8 « les méthodes qualitatives visent d’abord à comprendre le phénomène à l’étude.» Maurice ANGERS, op cit,
p.60
9«Une enquête portant sur nombre d’enquêtés ou document pour essayer les hypothèses et le questionnaire avant
d’entreprendre l’enquête elle-même».Madeleine GRAWITZ, méthodes des sciences sociales, 11em éd Dalloz,

Paris, 1990, P.17.

Tazersastant-nneɣ nebda-tt deg 3 yennayer 2019 teṭṭef armi d uneggaru n cher n 

yennayer.

b. Tasastant

Tazrawt-nneɣ d tin i d-yeṭṭfen seg yennayer 2019 armi d furar 2020, nebda-d deg ugmar n 

yisallen ɣef tdukla n taddart deg yennayer 2019, anda neḥder i tfaska n yennayer i xedmen, 

daɣen nexdem yid-sen adiwenni, syin akkin nerza ɣur-sen, fkan-aɣ-d tiftarin yeɛnan tadukla, ma 

yella d isallen ɣef tejmaɛt d taddart, llan-d deg maɣres 2019, tarakalt n tɣiwant akked d taddart 

newwi-tid deg maɣres 2020. 

-Tifukas

a) Adiwenni

Almend n DEPELTEAU François, adiwenni: « ttwaxdamen ɣef wumuɣ n yisental ara 

nexdem. Ɣef yisental-a anda amsastan yebɣa ad yegmer isallen s ɣur imsulɣa-ines »10

Ihi, di tazwara n tezrawt-nneɣ, nga kra n udiwenni akked yiɛeggalen n tdukla tadelsant, 

nemmeslay ɣef wayen yeɛnan talalit akked tikli n tdukla, rnu nexdem adiwenni akked kra n 

yimɣaren n taddart anda i aɣ-d-meslayen ɣef umezruy d lasel n wawal « Tabbunt », daɣen 

fkan-aɣ-d umuɣ d tlisa n yigran yellan deg taddart. adiwenni i nessemres d adiwenni azgen-

srid.

b) Annay

Tafakust-a nessemres-itt iwakken ad d-neglem ayen nezra deg taddart, nessemres annay

imekki deg idugan anda tɣimant lxalat, daɣen deg isenfar i d-xdem tdukla. D wannay usrid deg 

tejmaɛt n taddart. Tafakust-a tefka-aɣ-d afud ameqran i tezrawt-nneɣ, imi tnjer-aɣ-d abrid i 

usentel-nneɣ. 

-allalen n unadi

Tugniwin

Tugniwin i d-nessedda deg tezrawt-a d tidak i d-nexdem i tdukla tadelsant ass n umenzu

n yennayer, d udigan-nsen i sɛan deg taddart, daɣen tugniwin i nexdem i taddart ama d 

lmiɛsrat n zik, tiliwa, ixxamen, lǧameɛ, azemmur. 

10
«Se font sur une liste de thèmes précis à aborder. C’est sur ces thèmes que l’enquêteur veut obtenir des

informations auprès de ses enquêtés». François DEPELTEAU, La démarche d'une recherche en sciences
humaines: De la question de départ à la communication des résultats, Ed de Boeck, Québec, 2005, p 324.

11. Uguren i d-nemmuger

Seg mi i nebda tazrawt-nneɣ ar tura nmuger-d kra n wuguren, gar-asen: 

- Mi nruḥ ɣer tɣiwant iwakken ad nawi kra n isallen i yeɛnan tazrawt-nneɣ, nufa tiwwura belɛent 

ɣer win uɣur nruḥ aɣ-d-yini ulac. 

- I tikkelt tamezwarut imi nruḥ ɣer uselway n tdukla tadelsant Tiɣri Tabbunt, nessuter deg-s aɣ-d-

yefk kra n yisallen ɣef tadukla yenna-aɣ-d ur sɛiɣ ara lwaqt acku llan ttheyyin i yennayer. 

Maca, akken i d-yeqqar lemtel « asma ad yili ubrid yuɛar, luɛara-nni tettuɣal d abrid »11

Tagrayt

Ixef n tesnarrayt yeğğa-aɣ ad naru ɣef tarrayin n umahil n tsastant, yerna tessawd-aɣ ad 

d-nesbiyyen iswi n tezrawt-nneɣ, uqbel ad naru asteqsi agejdan, rnu teldi-aɣ-d tawwurt akken 

ad nekcem ɣer uḥric i d-yettabaɛen, aḥric n teynarrayt.     

11Dicton dit «quand le chemin est difficile, la difficulté devient le chemin »

Tazwert

Deg ixef-a ad nemmeslay ɣef trakalt d umezruy n lɛarc n At Mensur akked taddart 

Tabbunt, deg tazwara ad nawi awal ɣef inumak n yisem Tabbunt i d-nufa, daɣen ad nemmeslay 

ɣef trakalt d umezruy n tɣiwant n Ukeffadu d taddart Tabbunt, arnu ɣer wa, ad d-neglem taddart 

Tabbunt, imɣan yellan deg taddart, yiɣbula n waman d yisekkiren i tgen deg taddart. 

1. Tarakalt n tɣiwant n Ukeffadu 

Taɣiwant n Ukeffadu tezga-d deg, 217km n usamar n Lzzayer tamannaɣt, 67km n unẓul 

amalu n waɣir n Bgayet, 41km n ugafa amalu n Uqbu, tebɛed ɣef yilel azal n 1100m. Taɣiwant 

n Ukeffadu tezga-d deg tlisa n tɣiwanin-a, ɣef ugafa iḥuddit-id ussun n Udekkar, ɣef usamar 

ḥudden-tid tɣiwanin n Tifra akked Tnebdar, ɣef unẓul ḥudden-tid tɣiwanin n Ḍiban, Ssuq ufella 

d Cmini, ma yella d amalu iḥuddit-id waɣir n Tizi Uzzu. Taɣiwant-a tesɛa 16 n tudrin (Tabbunt, 

Tiniri, Tizemmurin, Ferḥun, At Ɛmara, Ziwi, Imeɣdasen, Ilbaten, Tigruja, At Ɛalwan, Mezwara, 

Awrir/Ifran, Rezzag, Tawrirt, At Sɛada, xlil). Taɣiwant-a tesɛa tajuma n 42,01km2, ma yella d

imezdaɣ 7200, anect-a d leḥsab i xedmen deg useggas n 200812. Taɣiwant n Ukeffadu tesɛa: 

aɣerbaz amezwaru, aɣerbaz alemmas akked tesnawit, daɣen, tesɛa axxam ijadarmiyen, iɣallen n 

laman akked les pumpyi, sbiṭar, ayen i d-nebder ad tid-naf deg tlemmast n Tniri. Daɣen, llant 

snat n lbusṭat deg tɣiwant, yiwet deg Tniri tayeḍ deg Tewrirt. 

2. Anezwu

Tuddar n tɣiwant n Ukeffadu sɛant anezwu n yidurar, ad naf deg-s anebdu yeḥma 

yekkaw, ma yella d tagrest tettili s lehwa d usemmiḍ, taẓɣelt tettaweḍ 0° d ayen i d-igellun s 

wedfel. Daɣen lehwa tettɛadday 2000mm i useggas. 

3. Amezruy n tɣiwant Ukeffadu 

Deg useggas 1880 Akeffadu tekcem deg udewwar n Ikeǧǧan, i yettabaɛen i tɣiwant 

yezdin n Sidi Ɛic. Deg useggas n 1954 deg usuddes adeblan n tmurt n Leqbayel, tamnaḍt-a 

tuɣal d taɣiwant n Ikeǧǧan. Deg useggas n 1962 taɣiwant Ikeǧǧan tettwabḍa ɣef sin anda i d-

lulent deg-s snat n tɣiwanin «Tifra, Tizemmurin», taneggarut-a tuɣal d taɣiwant Ukeffadu13.

Akeffadu tesɛa azal d ameqqran deg temharsa n tlelli, anda i teṭṭef agmam amatu n 

waɣir III n «tmurt n Leqbayel», i d-yezgan deg taddart n Mezwara. Seg taddart-a i tettili taɣda 

n imjahden deg tmurt n Leqbayel s daw n ufus n yiwen umjahed amqqran i wumi qqaren

lcolonel Ɛmiruc At Hemmuda, neɣ akken i as-qqaren «Uccen n Ukeffadu», i yellan d aɣbel 

12 Muqqel tijenṭaḍ tis 3 tiftarin n tɣiwant U1 
13 Muqqel tijenṭaḍ tis 3 tiftarin n tɣiwant U1 

ameqqran i userdas arumi, almi d wass mi i yemmut. «lcolonel Ɛmiruc At HEMMUDA (1926-

1959), d aselway n waɣir III amazray, i wumi qqaren irumiyen «Uccen n Ukeffadu» i yeɣlin d 

lmeyyet akked umdakkel-is Si Lḥawwas ass n 29 deg meɣres 1959 deg Jbel Tmer, deg unzul n 

Bu Sɛada»14.

4. Turdiwin ɣef tbadut n yisem Tabbunt  

Awal tabbunt yekka-d seg wawal tawwunt, aneggaru-a d afecku: d aẓru mellulen 

iqaɛɛad idewwer yesɛa talɣa aglayan am ddabex, yella daɣen win yettwaxedmen s wesɣar, yes 

ẓẓaden azemmur zik. Isem-a (tawwunt) fkan-as-t i taddart-a acku d nettat i yettwasnen s watas 

n uzemmur deg tɣiwant n Ukeffadu. Deg taddart llan 4 n yiderma myal adrum isɛa ugar n snat 

n lmiɛsrat, lukan as ndewwer ad naf azal n 40 n yiɣuraf, ɣef waya is semman Tabbunt. Syin 

akkin temxalaf temsiselt n wawal-a, yal yiwen amek is yessawal (tawwunt, tabbunt, tappunt,

taggunt…) seg d-a i d-yekka isem n taddart-a Tabbunt.15

A.Ǧ tenna-d: «taddart-a semman-as Tabbunt, acku, d nettat i d-tawwurt n Ukeffadu, ma

yella tekkid-d s ufell-a seg ljiha n ḍiban d nettat i d-taddart taneggarut deg Ukeffadu, d nettat 

ara iɣelqen taɣiwant, mi ara ad d-kked s wadda d nettat i d taddart tamenzut deg Ukeffadu»16

Talɣa tanaslit n wawal Tabbunt d : ”Tawwunt” maca, yella-d fell-as ubeddel deg 

temsiselt, s ubeddel n “WW” s “PP”, d ayen ara ad d-naf deg wawal “Tawwurt” i d-

yettwanṭaqen “Tappurt”. Abeddel-a n temsiselt ad tid-naf deg: 

“Tawwunt” tettuɣal “Tappunt” deg At Mensur d kra n tuddar n At Weɣlis, yettuɣal 

“Tabbunt” deg tama n Igawawen, “Taggunt” deg tama n Uqbu.

Amedya : Tawwurt = Tappurt = Tabburt = Taggurt.

«taggunt, tawwunt “d adɣaɣ ameqran ; ttemsaden-yes afexxar ; iceqfan n udɣaɣ ; 

lmelzem”. taggunt, taggent, tagunt “am wakken d afḍis n usɣar, yeddukel, yesɛa sin n 

yifassen, akken ad tefluḍ”»17

14 «Le colonel Amirouche Ait Hamouda (1926-1959), chef de la wilaya III historique, surnommé par les Français
le « loup de l’Akfadou » est tombé au champ d’honneur avec son compagnon Si El Houas le 29 mars 1959 à
Djebel Thameur, au sud de Bou Saâda.», Les valeurs du colonel Amirouche doivent être transmises à la jeunesse
www.elwatan.com/regions/kabylie/tizi-ouzou/akfadou [page consulté le 10-07-2020]
15 Tadwilt n radyo n sumam Karim CHIKHE «Udem n taddart-iw» janvier 2019.
16 Jeǧǧiga AZIBI d yiwet seg imezdaɣ n taddart Tabbunt. 
17«taggunt, tawwunt “grosse pierre ; pierre à lisser les poteries ; mèche en pierre ; enclume. ” Taggwunt,
taggwent, tagunt “sorte de maillet en bois, d’une seule pièce, à deux manches, pour enfoncer” » Kamal NAÎT-
ZERRAD : dictionnaire des racines berberes, Editions PEETERS, Paris-louvain, 2002, p. 815

5. Tarakalt n taddart n Tabbunt

Taddart n Tabbunt tezga-d deg tɣiwant Ukeffadu, d nettat i taddart tamezwarut mi ara ad 

kecmeḍ ɣer tɣiwant, tesɛa azal n 294 n yimezdaɣ deg leḥsab n 2008, d nettat i d taddart ur 

yeɛlayen ara deg tɣiwant Ukeffadu, tebɛad azal n 620m ɣef yilel. Taddart n Tabbunt ḥudden-tid 

seg tama usamar Fliḥ d Iburayen, seg ugafa tḥud-i-tid taddart n Ikeǧǧan, seg umalu hudden-tid 

tuddar n Rezzag d Uwrir, ma yella d anẓul tḥud-i-tid taddart n tniri. Akken I aɣ-d yenna yiwen 

seg imezdaɣ n taddart, taddart-a tesɛa tajuma n 170 igeṭṭaren ad naf deg-s azal n 30% d 

azemmur akked tneqlin, ad naf deg-s kraḍ n temnaḍin tigejdanin : 

Tamnaḍt tamezwarut d tin yesɛan akal yeslaḥ mliḥ i uzraɛ, times tečča amur ameqran n 

uzemmur iɛacen deg-s lejdud-nneɣ, iqqim-d deg-s azal n 30%. Ad naf llant lmiɛesrat tiqdimin 

d yiwet n tessirt tagejdant n taddart akkit ḥebsent lxedma d nutenti i d-inigan ɣef tuẓzda yellan 

zik-nni deg taddart.

Ma yella d tamnaḍt tis snat tettwabḍa ɣef temnaḍt tamezwarut s yiwet n terga i wumi 

qqaren (targa n ssix), tamnaḍt-a d tin yesɛan azal d ameqran, 30% deg temnaḍt-a d azemmur 

akked tneqlin, mazal ar tura xeddment mačči am temnaḍt tamezwarut tettwattu.

Ma yella d ayen yeɛnan tamnaḍt tis kraḍ d tin yesɛan azal d ameqran s tliwa n waman i 

yselḥen i tissit. Zik nni taddart akkit ssexdamen aman-is i tissit, ma yella d tura d tidak 

yettwattun, selḥent kan i tissit n tjur, imɣan akked iɣersiwen. 

6. Amezruy n taddart Tabbunt

Taddar n Tabbunt am tuddar akk n Leqbayel kecmen-tid irumiyen, ɣedmen deg-s lbaṭel 

deg imezdaɣ-is ssufɣen-ten seg yexxamen-nsen uten-ten, llan wid yewwin seg yergazen 

mbessif ɛallaqen-asen timekḥal akken ad sɛaddin lɛaskar ɣur-sen, Ḥ.A tenna-d : «ass amenzu i

d-kecmen irumiyyen ɣer taddart, tubɛen-d yiwet n tmeṭṭut seg Tewrirt tewwi-d tackart n 

lmakla tekcem-d ɣer taddart n Tabbunt, ssin akkin ssufɣen-aɣ-d am wergaz am tmeṭṭut ɣer 

yeqliben dinna i nensa, utan-aɣ settfen-aɣ d ssaf akken aɣ-nɣen sin akkin yekker-d dda 

Mhenni n weɛzib ihder-asen s trumit inna-asen nekkni ur nebɣa ara as nefk lmakla nekkni 

nexḍa, ttruḥun-d s ijenwiyyen d tmekḥal aakken ad as nefk lqut, ssin akkin serraḥen-aɣ maɛna 

ssufɣen-aɣ seg taddart myal yiwen anida iruḥ»18.

Taddart n Tabbunt d tin i d-yessufɣen amjahed ameqqran ijuhed ɣef tmurt n Lzayer, d 

win yeɣran isɛadda-d lɛaskar deg Fransa, d win i xedmen tayett i tayett akked si Ɛmiruc. D si 

Ɛmiruc i ticekren yerna ifka-as isem n lyutna, yerna ifka-as agraw n imjahden d netta i d 

18 Muqqel tijenṭaḍ 2 adiwenni U3 

aqerruy fell-asen akken i d-yenna fell-as M.A: « innas si Ɛmiruc ma yella d irgazen am wigi i 

tettaram deg rrif, inna-as wagi d argaz i izemren ad idebber mliḥ ɣef tmurt n Lzayer. Ikemmel 

ajrir –is dda Ɛebd Rraḥman, après imir si Ɛmiruc yefka-as le groupe inna-as d kečči ara yilin 

d chef de groupe d lyutna.»19

Amjahed-a d win i yellan d uḥdiq, ixdem-asen-d aɣbel d ameqran i irumiyen almi d ass 

mi yemmut. Ɣas akken amjahed-a d win ixedmen aṭas deg temnaḍt Ukeffadu, macu ur sersen 

kra ɣef yisem-is, ur sefkin ara azal-is. Akken aɣ-d-yenna T.A: «Dda Ɛebd Rraḥman c’est un 

grand monsieur, dacu i sefkan umbaɛed deg Ukeffadu ur sefkan ara rien des tout, fkan as 

lkulij-nni le primaire deg Sidi Ɛic anda i tella la justice deffir n la justice akin»20.

U1. Ameɣras AKCUT Ɛebd Rraḥman             U2. asebdad n umeɣras AKCUT Ɛebd Rraḥman 

7. Aglam n taddart n Tabbunt

a. Laman deg taddart

Deg taddart n tabunt yella yiwen n umeslay i wumi qqaren “laman”, yella laman deg

taddart, laman-a iban-d deg lǧameɛ n tɣimit n taddart anda i d-ttawḍent tebratin ɣer yiwet n 

tsenduqt, yiwen ur yettadam tabrat n wayeḍ, ɣas llan sin neɣ tlata d ixsimen, ad yas yiwen ad 

imuqqel ma yufa tabra-ines ad tt-yeddem ma yufa tin n lǧar-is ad as-tt-yessaweḍ, ma yufa 

tibratin nniḍen ad ten-tt-yeǧǧ akken, ur t-ileddi ur tt-yettcarrig, arnu ɣef waya tasenduqt n 

tebratin-a d tin ur nesɛi tasarut, win iɛaddan ad tt-yeldi am umectuḥ am umeqran acku iressa 

19 Muqqel tijenṭaḍ 2 adiwenni U3 
20 Muqqel tijenṭaḍ 2 adiwenni U3 

laman deg taddart, akken i d-yenna mass A.M «tasenduqt-a n tebratin d tin yesɛan ugar n 20 

n yiseggase seg mi i d-ttwaxdem deg useggas n 1997 armi d useggas n 2017»21.

Deg useggas n 2017 truḥ tsenduqt-a n tebratin, xedmen-d deg umkan is aṭas n tebwaḍin, 

yal yiwen seg imezdaɣ n taddart yesɛa tasenduqt-is d tsarut-is, yiwen ur yezmir ad yeldi 

tasenduqt n wayeḍ. 

 U3. Tisendyaq n tebratin n yimezdaɣ n Tabbunt daxel n lǧameɛ n tɣimit n taddart Tabbunt  

b. Imɣan yellan deg taddart n Tabbunt 

Gar yemɣan i yellan s waṭas deg taddart n Tabbunt ad naf 

21 Mabrouk AZIRI  d yiwen seg imezdaɣ n taddart Tabbunt. 

Azemmur

D yemɣi i yellan s waṭas deg taddart, ulac axxam ur yesɛa ara azemmur. Aṭas n lesnaf n 

uzemmur i yellan deg taddart n Tabbunt, (Azebli, Acamlal, Azerraǧ). Agmar n uzemmur deg 

taddart n Tabbunt ibeddu deg waggur n wember, tteffɣen ɣer welqaḍ uzemmur deg yiwen n 

wakud ama d imezdaɣ n taddart neɣ d iberraniyen, llan wid yettruḥun d yegrawen 

ttemɛawanen, llan wid ileqqḍen weḥḥden-nsen, tizemrin timeqranin ttwazwayen ma yella d 

timezyanin ttwacrawent.

U4. Azemmur n taddart Tabbunt

Laxrif (tibexsisin)

Deg taddart n Tabbunt ad naf aṭas n yexxamen i yesɛan tibexsisin, aneggaru-a yebḍa d 

lesnaf (Buɛanqiq aberkan, Lbakur, Azanjer). Yettewa deg waggur n ɣuct, tibexsisin ttuùalent 

d iniɣman mi ara ad qqarent ttuɣalent d tazart. 

U5. Lexrif buɛenqiq             U6. azenjer 

Akarmus

D win yellan s waṭas deg taddart n Tabbunt, yettewa-d deg waggur n ɣuct. 

U7. Akermus

Abelluḍ 

D win yellan s tugett, yesɛa sin n lesnaf (Abelluḍ n yilef ur tt-tetten ara lɛibad, yella 

ubelluḍ-nniḍen tettent).

U8. Abelluḍ n wečči                                       U9. Abelluḍ n yilef 

Remman

D yemɣi i yellan s waṭas deg taddart, yesɛa sin n lesnaf (Remman leḥlu, Remman 

lqares) yettewa deg waggur n tuber.

Daɣen ad naf kra n yimɣan yellan deg taddart n Tabbunt dacu mačči s waṭas: Aḍernin, 

Tifirest, Niktarin, Lqares, Tizurin, Abellaqmu, Ljuz, Ḥeb-lemluk…etg. 

c. Iɣbula n waman 

Tiliwa

Taddart n Tabbunt tesɛa zik deg iseggasen n 80 yiwet n tala i d-yezgan deg iɣil n wegni, 

maca tura teqqur, acku iruḥ lɛinser-is imi aṭas n yimezdaɣ i yuɣzen lebyur s ljiha n ufella n 

iɣil n wegni. 

Acatudu

Aman n tissit deg taddart n Tabbunt, ttasent seg udrar ar ucatudu i d-bnan imezdaɣ n 

taddart, yal axxam deg taddart yeqqen-d aman ssina, yiwen ur yettxallis idrimen fell-as, maca

tajmaɛt n taddart texdem-d lqis acḥal ara ad yagem yal axxam, win iɛeddan lqis-a ad yefk 

lexṭiyya. 

U10. Acatudu n taddart

Leɛwanser 

Taddart n Tabbunt tesɛa sin n leɛwanser, “lɛinser n wadda” i d-yezgan deg tama n 

wadda n taddart, “lɛinser n ugemmaḍ” i d-yezgan deg rrif n taddart, zik-nni deg iseggasen n 

80 ticki ulac aman ttruḥunt lxalat n taddart akken ad ssardent iceṭṭiden seg lɛinser n wadda, 

acku ur sliḥen ara i tissit, selḥen kan i tarda. Ma yella d lɛinser n ugemmaḍ aman-is selḥen i 

tissit, zik-nni sinna i d-ttagment lxalat.

Lebyur

Deg taddart n Tabbunt nezmer ad d-nini ulac aṭas n lebyur i yettwaɣzen, llan anagar n 

20 n lebyur, anida ssexdamen-ten imawlan-nsen, i tarda akked d tissit n tebḥirin. 



Ixef II              Tarakalt d umezruy n tɣiwant n Ukeffadu akked taddart Tabbunt  

28

8. Isekkiren i ttgen deg taddart n Tabbunt

Asekkir

Yal taddart n tmurt n leqbayel, tesɛa ansayen d yisekkiren i d-txeddem myal aseggas, 

imezdaɣ n taddart n Tabbunt d wid i yeṭṭfen deg wansayen n zik, maca ur  mgaraden ara aṭas 

ɣef yisekkiren n temnaḍin n tmurt n leqbayel, ihi ass-a ad d-nader kra n yisekkiren i d-

txeddem taddart n Tabbunt myal aseggas.

a. Taɛacurt 

Ass n tɛacurt ur yetteffaɣ yiwen ɣer uxeddim, massa A.Z «ur ilaq ara ad yeddem yiwen

imru ad yekteb, neɣ tissegnit ad ixiḍ, neɣ mulac ad yettergiggi, am wakken daɣen, ur ilaq ara 

ad yeddem tqabact neɣ tagelzimt neɣ mulac ad ḥekmen iman-nsen.»22

Ass n tɛacurt lxalat akked tlemẓiyin ttcebbiḥent, xeddment legḥul i wallen-nsent, lxalat 

ttɣimant deg uxxam ttecɣulayent seksu d ucedluḥ, ma yella d tiqcicin tilemẓiyin ttefɣent ɣer 

yiwen wemkan i wumi qqaren tijnanin tturarent dinna.

b. Lmulud

Ass n lmulud, d ass i d-ilul deg-s ucbiḥ n nnbi. Deg taddart n Tabbunt,  ass n imensi n 

lmulud ttecɛulayen ticemmaɛin ttaǧantent caɛlent deg yiḍ. Daɣen ilemẓiyen n taddart 

ttecɛulayen ticemmaɛin deg yiɣil n weggni xeddmen-d azamul n tamaziɣt s tcemmaɛin, 

tulawin d tlemẓiyin d warrac imecṭaḥ tteqnen lḥenni. 

Azekka-nni sbaḥ (ass n lmulud) tulawin ttecɣulayent seksu d uyaẓiḍ, ma yella d arrac 

ttefɣen ɣer berra ttadamen-d tabwaṭ fellunt seg lqaɛ-is ttaččarent d tifliwin ad as-xedmen afus 

akken ad yili wamek ara teṭṭfen, ad degren daxel-is lekwaɣeḍ ad as-caɛlen times ad ttazzalen s 

yes, ad d-tteffaɣ tmes des tefliwin-nni, ad d-ttɣennin (mulud ya mulud, mulud n nnabi lala

Fatima yuɣ-itt sid ɛli).

U11.Aflambu cɛulayent warrac imecṭaḥ deg lmulud 

22 Zahra AZIRU : D yiwet gar imezdaɣ n taddart Tabbunt. 

c. Lɛid ameẓyan (tamecṭuḥt) 

Lɛid tamecṭuḥt yettili-d mi ara ad ifak char n remṭan, ass imensi n lɛid lxalat d warrac 

imecṭaḥ tteqnen lḥenni, am wakken daɣen ssufuɣen ayen i wumi neqqar lfeḍra, ɣef at lexart 

nessufuɣ smid, ma yella ɣef lḥeytin nessufuɣ idrimen (120DA) i wqarruy, lfeḍra-a ilaq ad 

teffaɣ uqbel ad d-ttfak tẓallit n lɛid. 

Ass n lɛid ameẓyan, ur ttẓummun ara, ad d-kren sbaḥ tanezzayt, am yergazen am lxalat 

ad ruḥen ɣer tmeqqbart akken ad d-ẓuren wid yemmuten, yal yiwen yesɛa aniwa ara d-iẓur, 

mi ara ad d-uɣalen seg tmeqqbart ad swen lqahwa d leḥlawat, syin akkin, ad lsen iselsa 

ijdiden icebḥen, irgazen ad ruḥen ɣer lǧameɛ n tewrirt ad zallen, arrac imecṭaḥ ad d-ffɣen ɣer 

barra ad uraren. Mi ara ad fakken taẓallit n lɛid, ad bdun aɣafer, lxalat ttefɣent ttnadint-d 

ixxamen s uɣafer, irgazen keččemen ɣer yimuḍan akked wid imeqqren, daɣen ttruḥun 

ttɣafaren-d tiwelliyin. 

d. Lɛid tameqqrant 

Lɛid-a yettili deg-s usfel, imi taddart akk tzellu akraren neɣ izgaren neɣ iɣiden, yal 

yiwen amek i yezmer, akken kan ad d-tili tsenɣit deg uxxam ad azlen idammen, mi ara ad 

fakken taẓallit n lɛid, ad ruḥen axxam akken ad zlun, mi ara ad fakken timezliwt, ad d-

sewwen laḥca-nni (tasa, ul, lxecxac, llan wid i ytetten afwad) d tin i d-lfaḍur-nsen, ma yella i 

ymensi xeddmen-d buzelluf akked tkarciwin, llan wid d-tt-ixeddmen deg seksu, llan wid d-tt-

ixeddmen deg leǧwaz, ikerr-nni ad d-teǧǧen akken iɛellaq akken ad iqiṭar, tameddit-nni n lɛid 

ad d-tgezmen akk d yiftaten, ad d-ksen taɣruṭ ttɣafaren yes tawellit.

e. Yennayer

Yennayer d ass amenzu n useggas amaynut ɣer yimaziɣen, yettili-d ass n 12 yennayer, 

xeddmen-as tafaska tameqqrant deg taddart.

Ass n 10 yennayer ilemẓiyen n tdukla ttɛeddayen ɣef yexxamen ttejmaɛen-d sksu d zzit 

akked kra n yisufar nniḍen, arnu ɣef waya myal axxam ad d-yefk (500DA) akken ad d-aɣen 

iyuzaḍ, lebsel, abisar, lḥemmeẓ d kra n yisufar nniḍen, syin akkin ass n 11 laɛca ad ruḥent 

lxalat n taddart ɣer yiwen wexxam, yeqreb ɣer tnarit n tdukla ad caɣlent dinna ad xedment 

seksu d ubisar d iyuẓaḍ, ass n 12 sbaḥ myal tameṭṭut d acu ara ad awi deg uxxam-is (tazart, 

lesfenǧ, buɛjaj, ttmar, tabazint...atg). Daɣen yal win yesɛan taɣawsa taqburt, yettawi-t-id 

xeddemen tamzikent tamecṭuḥt. 

Ass n yennayer, win yesɛan agrud amecṭuḥ ad t-id-yawi ad as-sṭlen, acku mi ara ad ilal 

weqcic ur settseṭṭilen ara alama yewweḍ-d yennayer, ad iɛeddi jeddi-is as yeseṭṭel, syin akin 

ad d-awint lxalat lmakla-nni i d-ssewwent akken (seksu d ubisar), kra ad tid-awint i lxalat ad

teččent, kra nniḍen ad d-t-awin ɣer lǧameɛ akken ad ččen yergazen. 

Mi ara fakken učči, ad xedmen taceqquft yesɛan assaɣ ɣer yennayer, mi ara fakken 

taceqquft-nni as-kemmlen s uɣenni d cḍaḥ alama d tameddit. Mi ara tekfu tfaska, lmakla i d-

yegran ad d-ttwabḍu ɣef at taddart myal axxam ad yawi lḥaq-is. 

f. Amagar n tefsut (ass amezwaru n rrbiɛ) 

Ass amezwaru n rrbiɛ, imezdaɣ n taddart n Tabbunt ttmagarent s lfarḥ ameqqran, 

xeddmen-as-d imensi iwumi qqaren (aderyis), aderyis-a d yiwen n yemɣi i d-yettefɣen deg 

laxla.

Irgazen ttefɣen tteksen-d aderyis deg wussan ineggura n furar, ɣef wakken i aɣ-d-tenna 

massa A.Z «aderyis ilaq ad tid-kksen uqbel ad iɛeddi fell-as wezrem, akka i aɣ-t-id-ǧǧan 

imezwura (lejdud), acku ma yella iɛedda fell-as uryenfiɛ ara i seḥḥa n wemdan, aderyis yesɛa 

lfayda tameqqrant, d win i d-yettaǧan seḥḥa d tezmart akked leǧhada»23.

Ass amezwaru n maɣres, lxalat n Tabbunt ad d-krent ad d-dment aderyis ad t-ssqecrent 

ad tegrent ɣer teccuyt, ad as-arnunt ɣer daxel timzin d tmellalin, ad rekkment akk lwaḥid 

daxel n teccuyt deg waman, syin akin ad d-dlent aseksut ad-grent ɣer daxel lxeḍra tazegzawt 

am: tɣeddiwt, ibawwen….atg, ad-as-rnunt 7 n yisufar iquranen am: (lḥemmeẓ, talubyant, 

lubyan aquran, tajilbant, ttmar aquran, zbib, iqebcan n ṭumaṭic iquranen i yesɛan lemlaḥ, ad 

as-rnun seksu ad furen akk lwaḥid.   

23 Zahra AZIRU d yiwet gar imezdaɣ n taddart Tabbunt 

Tggrayt

Deg ixef-a nessaweḍ ad nawi kra n yisallen ɣef wayen yerzan taddart d yimezdaɣ-is. 

Nufa-d kra n yinumak n yisem Tabbunt ama deg umawal, neɣ s yimi n kra n yimezdaɣ, 

daɣen, nufa-d tilisa n taddart Tabbunt d tɣiwant n Ukeffadu. Nemmeslay-d daɣen ɣef yimɣan 

i yellan deg taddart d yisekkiren i xeddmen imezdaɣ-is, nufa-d daɣen anisa i d-ttawi taddart 

Tabbunt aman.



Ixef III

Taɣessa tanmettit d 

tuddsa n wadeg deg

taddart n Tabbunt

Tazwert

Deg ixef-a ad d-nawi awal ɣef tɣessa n tmetti d tuddsa n wadeg deg taddart n Tabbunt, 

ixef-a yebḍa ɣef sin n yeḥricen: aḥric amezwaru ad nemmeslay ɣef twaculin d tsekkiwin i 

tesɛa, daɣen ad nawi awal ɣef  iderma i yellan deg taddart n Tabbunt, tiwaculin timsendin, 

tiwaculin i igujjan ɣer berra, assaɣ yellan gar iderma akked umawal n timerrawt n taddart 

Tabbunt.

Aḥric wis sin ad nemmeslay ɣef wadeg n tmezduɣt, d wadeg n umlili n yimezdaɣ n 

taddart Tabbunt.

I. Tuddsa tanmettit n taddart n Tabbunt

1. Tabadut n twacult

Tawacult d aferdis agejdan ɣef wacu i ybed udrum, tesɛa azal d ameqran deg tmetti n 

leqbayel imi d nettat i d aɣbalu n laman i wemdan, akken i yella lḥal deg taddart n Tabbunt, 

tawacult d nettat i d lsas n taddart nessaweḍ ad naf deg-s snat n tsekkiwin n twaculin. 

 Tawacult tawesɛant. 

 Tawacult taḍeyqant. 

a. Tawacult tawesɛant

D tin i yesɛan kraḍ n tasutin, tasuta n lejdud, tasuta n warraw-nsen akked tsuta n derya-

nsen (arraw n warraw-nsen), tawacult-a tikwal tettruḥu deg tuddar n leqbayel acku kecment 

deg-s aṭas n tmental ama d innig neɣ d axeddim deg berra i taddart, i yeǧǧan ilemziyyen ad 

beɛden ɣef imawlan-nsen dayen ara ad naf nnan-t-id (R) BASAGANA d (A) SAYAD « (…)

tawacult tawesɛant (…), tettruḥ s twekkit24 n tdamsa tatrart, neɣ tettidir s ddaw n uzemmi n 

tmara tadamsant.»25.

Tasekka n twacult-a mazal tella deg taddart n Tabbunt maca mačči s waṭas, ad naf drus 

n twaculin i yellan tislatin d warraw-nsen d yimɣaren tɛicin deg yiwen n uxxam, llan kra n 

imɣaren ttaǧğan anagar tislit taneggarut ara ixedmen fell-asen. 

24 Tawekkit = influence
25« (…), la famille élargé, (…), disparaît-elle sous l’influence de l’économie moderne,ou survit-elle sous la
préssion de la nécessité économique » : Ramon Basagana et Ali Sayad, Habitat traditionnel structure familiale en
Kabylie, Alger, édition Crape, 1974. P.129.

Azenziɣ: U.01 tawacult tawesɛant  

b. Tawacult taḍeyqant 

 Tawacult taḍeyqant neɣ tamaynut yettili deg-s urgaz d tmettut-is d warraw-nsen ttidiren 

deg yiwen n uxxam, tasekka-a tamaynut tedda-d s umhaz n tmetti, caḍent temsal ɣef wacu id 

tban ama d cwal i yellan gar teslatin neɣ axeddim i yeǧǧan ilemziyyen ad fɣen deg taddart, 

neɣ d innig, imi deg tazwara tella d tawacult tawesɛant. 

Deg taddart n Tabbunt tasekka n twacult tamaynut tella s waṭas acku win i izewjen 

yetteffaɣ s uxxam uḥdes, akken ad teqqim tegmatt gar watmaten, anecta yekka-d seg 

umennuɣ gar teslatin, daɣen llan kra yewwi-ten uxeddim berra i taddart ttuɣalen-d ala deg 

leɛyud. 

Azenziɣ: U.02: tawacult taḍeyqant 

Tasuta n lejdud : jeddi, setti

Tasuta n ubabat : baba,

yemma zizi

Tasuta n dderya : gma,

ultma arraw n leɛmum 

Tasuta n ubabat d tyemmat

Tasuta n dderya-nsen

2. Adrum

Yemmeslay-d fell-as ALLAM. E « awal-a yemmal-d, s teqbaylit, d agraw anmetti s

usileɣ n waṭas n twaculin tiwesɛanin (ixxamen Pl. de axxam) »26. Deg taddart n Tabbunt llan

ukuẓ n iderma ɣef wacu i tbed taddart, (adrum n At Ɛzib, adrum n At Uǧeddi, adrum n At 

Lusif, adrum n At Saɛdi) 

Azenziɣ: U.03 taddart n Tabbunt

a. Adrum n At Ɛzib 

Adrum-a yebna ɣef 7 n twaculin, (ɛaziru, ɛaziri, ɛazib, ɛazibani, ɛazibi, ɛazzu, ɛidat), 

adrum-a fkan-as isem At Ɛzib acku yekka-d seg wawal (ɛezzeb aɛezzeb), yal tawacult anisa id 

iɛezzeb27. Am waken daɣen i aɣ-d-nna M.DJ « At Ɛzib ussan-d seg tizi uzzu »28.

Azenziɣ: U.04: adrum n At Ɛzib. 

26«Ce terme désigne, en Kabyle, un groupe social formé de plusieurs familles élargies (ixxamen pl. de axxam)».
Esaid ALLAM : Essai d’analyse du phénomène ludique en Kabylie, université de Bejaia, 2004/2005 page 145

27 Zahra ƐAZIRU, d yiwet gar imezdaɣ n taddart Tabbunt. 
28 Ǧidda MƐAMRI, d yiwet gar imezdaɣ n taddart Tabbunt. 

Lɛarc n At Mensur 

Taddart n Tabbunt

Iderma

(tiwaculin)

Adrum n At Ɛzib 

Ɛaziru Ɛaziri Ɛazib Ɛazibani Ɛazibi Ɛazzu 

Ɛidat 

b. Adrum n At Ujeddi

 Adrum-a yebna ɣef snat n twaculin (ǧeddi, ilekti), adrum-a fkan-as isem At Ujeddi i 

yettuɣalen ɣef ljedd-nsen amezwaru i wumi ssawalen ǧeddi. 

Azenziɣ: U.05 adrum n At Ujeddi.

c. Adrum n At Lusif

Adrum-a yebna ɣef snat n twaculin (Laswag, Akcut), adrum-a fkan-as isem At Lusif i 

yettuɣalen ɣer ljedd-nsen amezwaru i wumi ssawalen Lusif. 

Azenziɣ: U.06 adrum n At Lusif.

d. Adrum n At Ssaɛdi 

Adrum-a yebna ɣef snat n twaculin (Sadur, Mɛamri), adrum-a fkan-as isem At Ssaɛdi i 

yettuɣalen ɣer ljedd-nsen amezwaru i wumi ssawalen Ssaɛdi. 

Azenziɣ: U.07: adrum n At Ssaɛdi.  

Adrum At

Ujeddi

Ǧeddi Ilekti

Adrum At

Lusif

Laswag Akcut

Adrum n

At Ssaɛdi 

Sadur Mɛamri 



Ixef III                 Taɣessa tanmettit d tuddsa n wadeg deg taddart n Tabbunt 

37

3. Tiwaculin timsendin

Tikwal ttilint twaculin id irennun ɣer txarrubt, sɛant ismawen d tadra yemgaraden ɣef 

tin n twaculin i tezdi txarrubt neɣ udrum, deg taddart n Tabbunt llant snat n twaculin 

timsendin (Raḥil, Brahmi), i isenden ɣer udrum At Ɛzib, acku dinna i sɛant izuran i ten-t-

icerken, Tawacult Raḥil usan-d seg taddart At Ɛalwan, ma yella d tawacult Brahmi usan-d seg 

At Weɣlis, tiwaculin-a usant-d deg iseggasen 1970. 

4. Tiwaculin i yeggujan ɣer berra  

Llant kra n twaculin ggujant ɣer berra n taddart Tabbunt, ama ɣer temdinin neɣ berra i 

tmurt n Lzayer, yal adrum yesɛa tiwaculin i yeggujan berra i taddart, tiwaculin-a myal yiwet

anida i tegguja tettidir dinna gar-asent, Bgayet, Sidi Ɛic, Lzayer Tamannaɣt, Leqser, Fransa, 

Marikan akked Kanada.

5. Assaɣ gar iderma 

Assaɣen yellan gar iderma n taddart n Tabbunt nezmer ad nini d assaɣ n timarrawt 

akked tegmatt, am waken daɣen yella wassaɣ n zwaj ad naf akk iderma temyezwajen wa gar-

asen.

6. Amawal n timarrawt deg taddart n Tabbunt

Amawal n timarrawt deg taddart n Tabbunt d win yemgaraden ɣef kra n tudrin n tmurt n 

leqbayel i nezra.

Awal s tefransist Anamek-is s tantala n taddart n Tabbunt

Grand-pére Jeddi

Grand-mére Setti

Pére Baba

Mere Yemma

Cousin Zizi

Frère, Soeur Gma, Uletma

Fils, Fille Mmi, Yelli

Oncle matérnelle,

Tante maternelle

Xali

Xalti

II. Tuddsa n wadeg deg taddart n Tabbunt

1) Adeg n tmezduɣt  

Tamezduɣt deg taddart n Tabbunt am tmezduɣt n tuddar akk n leqbayel, ad d-naf deg-s 

ixxamen mqabalen wa gar-asen s tzenqatin naɣ s yiberdan ideyqanen. 

Assa deg taddart n Tabbunt mačči yiwet n tsekka n yixxamen i yellan, maca tasekka id-

yufraren d tin n lebni atrar, « assa ur d-qqimen ara aṭas n yexxamen iqdimen n leqbayel, (…) 

ixxamen akk i yesɛan lqermud azeggaɣ, bnan s leḥris wa sdat wa, bnan s teɣzi, ur sɛin ara 

leɛli, (…) d tasekkuẓit war annag, bnan s weḍɣaɣ, (…) ixxamen i yesɛan aṭas n texxamin, 

yezditen yiwen wefrag lḥara n twaculin timeqranin timerkantiyin (…)».29

a) Taddart

Deg taddart n Tabbunt ass-a ad d- naf akk ixxamen iqdimen llan deg tama n wadda n

taddart, dacu kan ssexdamen-ten wid yesɛan  iɣersiwen deg-sen iten-ggaren am: lmal, tiyuẓaḍ, 

iwtal, tiɣeṭten….atg, daɣen llan wid i ixeddmen deg-sen tiɣawsiwin ur seqdacen ara yal ass 

am : tessirt, tibettiyin, iqeṭtaren, ibelyan….atg. 

Ma yella d ixxamen i yellan deg “taxribt, aḥriq, azzu, aḥriq ifilku” i d-yezgan deg tama 

ufella n taddart d wid i wumi ɛawden akk lebni, maca llan sin n yexxamen ɣas ɛawden lebni 

maca ur bedlen ara talɣa n wexxam aqdim. 

b) Axxam aqdim

Deg unadi i nexdem nufa-d dakken ixxamen akk iqdimen llan deg tama n wadda n

taddart i semman “asiyyax”, maca llan wid yeɣlin, ma yella d wid ur neɣli ara ad d-naf talɣa-

nsen ur temgarad ara ɣef talɣiwin-nniḍen sɛan: lqermud, aḍɣaɣ, takanna, adaynin, tikwatin n 

wakal, lemdawed, adekkan, lkanun, adebdar, ikufan, ajgu alemmas, ulac wid yettɛicen deg 

uxxam aqdim tura, ala wid i as-iɛawden arqqaɛ. 

29 « il nous reste plus aujourd’hui de maisons kabyles traditionnelles(…), toutes les maisons aux toits rouge,
ferrées les unes entre les autres, étaient rectangulaires, sans étages, (…) elles étaient entières, parfois taillées (…)
des maisons de plusieurs pièces entourant une même cours lḥara appartenaient à de grandes familles aisées 
(…) » : Camille LACOSTE-DUJARDIN, Dictionnaire de la culture berbère en Kabylie, Edition La découverte,
Paris, 2005, p. 222



Ixef III                 Taɣessa tanmettit d tuddsa n wadeg deg taddart n Tabbunt 

39

Talɣa-a taqburt imeslay-aɣ-d fell-as BASAGANA (R) d SAYAD (A) nnan-d « axxam

aqdim d ameẓyan, talɣa-ines d tasekkuẓit, meḥsub werǧin tella d tamrabɛit., Deg at yenni, 

talɣiwin yezgan d ti: teɣzi azal n 7m; tehri azal n 4,5m; leɛli azal n 3m ».30

U13. Asyax ixxamen iqdimen i yellan deg taddart n Tabbunt

c) Axxam aqdim iwumi ɛawden lebni  

Deg taddart n Tabbunt ad d-naf llan yexxamen iqburen, yerna kra deg-sen yella-d

ubeddel fell-asen, maca ur tettbeddil ara talɣa n wexxam aqdim, ad d-naf ixxamen rnan-asen 

kra n taɣwsiwin ama d aslaɣ s ssiman, naɣ ussu n yifergan s ssiman. 

30 « la maison traditionnelle est de dimension réduite, a plan rectangle, presque jamais a plan carré. Aux Ait
Yanni, les dimensions moyennes sont les suivantes : longueur environ 7m ; largeur environ 4,5m ; hauteur
environ 3m » : Ramon BASAGANA et Ali SAYAD, op.cit p.17.

Deg uxxam aqdim tikwal tthuddun idekknan, d wussu i yebnan s weḍɣaɣ d wakal, 

akken ad yili lewsaɛ deg uxxam, ttɣummun lkanun, tteksen ikufiyen, tikwatin n wakal akken 

ad sersen deg umkan-nsen tixzanin n wesɣar. 

U14. Axxam aqdim i yettwareqɛen  

d) Axxam atrar

Tasekka-a n yexxamen d tin yellan s waṭas deg taddart n Tabbunt, imi imezdaɣ-is akk 

bnan ixxamen-nsen s talɣa tamaynut ad d-naf azal n 80 yexxamen, yal axxam amek i 

yettwabna amek i yettwareqqem.

Ixxamen-a llan wid yesɛan yiwen wannag, am wakken daɣen llan wid yettwabnan wa 

sufella n wa, lebni n yixxamen-a yettili ilmend n yedrimen i yesɛa wemdan, yal yiwen amek i 

yezmer ad yebnu, naɣ daɣen ilmend n dderya i yellan deg twacult, imi ssaramen deg temɣer-

nsen yal yiwen deg dderya-nsen ad yesɛu axxam iyiman-is ad tt-yezdaɣ akked twacult-is. 

Axxam-a yebḍa d tizeqqa yal yiwet temgarad ɣef tayeḍ, tazeqqa n wučči, tazeqqa n 

yiḍes, abduz, am wakken daɣen nezmer ad naf ddruǧ ttawint ɣer wannagen yellan sufella, am 

wakken daɣen sɛan (ibalkuyen) sumata llan wid i ixeddmen (latiras) deg wannag aneggaru, 

ma yella dayen yeɛnan udem n barra yemles s ssiman iḍfer-it s ssebɣa. aya yettili-d ilmend n 

yisufar akked dduzan n lebni i yettnarnin deg useggas ɣer wayeḍ. 

U15. Axxam atrar

2) Adeg n wemlili

Imezdaɣ n taddart n Tabbunt am yimezdaɣ n tudrin nniḍen, d agraw n yemdanen i 

yettidiren deg yigrawen mxalafen, maca ttilint-d tegnatin d wadeg n umlili wa gar-asen i

nezmer ad t-nebḍu ɣef kraḍ n yeḥricen :idugan n yergazen, idugan n tlawin, idugan yezdin gar 

yergazen d lxalat.

a. Idugan n yergazen

a.1. Annar

Deg taddart n Tabbunt yella yiwen wennar tturaren deg-s ddabax uḍar, ttemlilin deg-s 

ilemẓiyen, yerna ttfarasen tagnit i uqessar, annar-a d win id-yezgan nnig n taddart qqaren-as 

“Aggni n yerẓaẓen” 

U16. Annar anida tturaren ddabex

a.2. Tanarit n tdukla

Deg tnarit n tdukla n taddart n Tabbunt tella yiwet n tliẓri d tameqqrant (plazma) uɣen-

tt-id yimezdaɣ n taddart n Tabbunt s lemɛiwna n tejmaɛt akked iɛeggalen n tdukla, yal tikkelt 

mi ara ad tili temliit ama d tirebbuyaɛ n lezzayer wa gar-asent neɣ tirebbuyaɛ tiberraniyin, 

amur ameqqran n yergazen akked ilemẓiyen n taddart ttemlilin daxel n tnarit n tdukla, 

ttfarriǧen dinna alama yekfa wurar neɣ temlilit, daɣen ttruḥun yemɣaren ar dinna akken ad 

uraren diminu wa gar-asen acku llant twabel n urar daxel n tnarit-a.

a.3. Iɣil n weggni 

D yiwen wefrag awesɛan id-yezgan deg tlemmast n taddart, llant dinna tkeddarin ɣef 

wacu ttɣiman, ssizdigent myal sbaḥ s waman, deg-s ittemlilin ḥemmlen ad qqimen dinna acku 

yebbuḥra lḥal dinna aladɣa timeddiyin n wass, afrag-a ijmeɛ-d akk imezdaɣ n taddart 

imɣaren, ilemẓiyen, igerdan imectaḥ. 

U17. Iɣil n ugni  

a.4. Lǧamaɛ n tẓallit  

Lǧamaɛ d adeg anda i ttnejmaɛen deg-s yergazen, imi deg taddart ur nesɛi ara ccix, 

tẓallan deg lǧamaɛ n tewrirt, dɣa rrant i unejmuɛ ttnejmaɛen dinna ticki ibɣan ad xedmen kra i 

taddart, am wakken daɣen mi ara tili tmeɣra n uqcic (isli) ɣer dinna issufuɣen “tabeqsit n 

uftiyen”31, am akken daɣen mi ara tili lmut deg taddart, ass n teltiyyam n lmeyyet-nni 

ttnawalen fell-as ssufuɣen sekksu ɣer lǧamaɛ, ttnejmaɛen-d akk yergazen n taddart tettan 

daxel n lǧamaɛ. 

U18. Lǧameɛ n tzallit 

31 Tabeqsit n uftiyyen : d yiwet n lmakla xedment deg taddart n Tabbunt mi ad tebdu tmaɣra n uqcic. 

a.5. Lǧamaɛ n tɣimit  

D yiwet n texxamt ttɣiman deg-s yergazen, dinna ittnejmaɛen ttqessiren aladɣa deg 

tegrest mi ara yili usemmiḍ neɣ lehwa, keččmen ɣer daxel ttɣiman dinna ttqessiren tteksent 

ɣef ulawen-nsen myal yiwen deg-sen ɣef wacu ara d-yawi awal (tilisa, tikkeryas, 

ixxamen…atg).

U19. lǧamaɛ n tɣimit deg taddart n Tabbunt  

b. Idugan n tlawin

Deg taddart nTtabbunt ur nettaf ara aṭas n yidugan yerzan tulawin, imi amlili-nsent 

yrttili-d ilmend n tegnatin timeɣriwin, tamettant. Daɣen temlilint deg kra n ifergan deg taddart 

anda tɣimant. 

b.1. Afrag n lḥara n texribt

Afrag n lḥara d yiwen wefrag i yellan gar leḥwari, yesɛa tikeddarin ɣef wacu ittɣimant 

dinna lxalat, deg ufrag-a ittemlilen lxalat akked tlemẓiyyin n texribt tameddit n wass neɣ deg 

yiḍ deffir imensi, deg ufrag-a ittɣimant tteksent ɣef ulawen-nesnt. 

U20. Afrag n lḥara n texribt 

b.2. Afrag n lḥara wadda 

D yiwen n wefrag yellan nnig n lǧamaɛ n tẓallit, dinna ittemlilent lxalat n lḥara wadda, 

ttawint-d awal ɣef waṭas n yisental am wuguren id-yettilin gar temɣart d teslit-is, ttawint-d 

awal daɣen ɣef llebsa, aẓeṭta…atg.

b.3. Ixxamen

Deg taddart n tabbunt aladɣa deg unebdu, tulawin ttnejmaɛent deg yiwen wexxam, yal 

tikkelt aniwa axxam i ttruḥunt, ttawin-t-d awal ɣef waṭas n yisental gar-asen: zwaǧ, 

timeɣriwin, tislatin, lmakla…atg. 

c. Idugan icarken gar lxalat d yergazen

c.1. Tibḥirin  

Imezdaɣ n taddat n tabbunt mazal-iten ar wass-a xeddmen tibḥirin dɣa ttemlilin deg 

tebḥirin, am wakken daɣen deg lwaqt uḥuccu n tuga akked ulqaḍ n uzemmur ttefɣen d 

igrawen ttemɛawanen deg wa gar-asen. 

c.2. Iberdan

Iberdan d adeg i yezdin irgazen akked lxalat, ttɛeddayen deg-sen yergazen d tlawin deg 

wass, ama d wid i yellan deg taddart ama d wid yettawin ɣer tudrin-nniḍen. Acku daxel n 

taddart iberdan twacerken gar ixxamen wa yettɛaddi zdat n uxxam n wa tella tegmat gar-asen. 

c.3. Timeqbart

Timeqbart n taddart n tabbunt tezga-d deg tama n wadda n taddart, d tin ibeɛden ɣef 

yexxamen, dinna akk illan iẓekkwan n taddart, ala yiwet n tmeqbart i yellan deg taddart dinna 

akk imeḍlen lmuta n taddart. yal lɛid truḥun at taddart ɣur-s akken ad ẓuren lmuta, dakkalen 

irgazen akked lxalat, daɣen mi ara ad awḍen teltiyyam ɣef lmeyyet ttruḥun ttekkesen-as azzu, 

am wakken daɣen ttemlilin mi ara ruḥen ad ẓuren deg leɛwacar. 

Taggrayt

Deg taggara n uḥric-a nufa-d dakken taddart n Tabbunt tebna ɣef iderma, acku yella 

wassaɣ d ameqran gar-asen, assaɣ n timerrawt d yidammen, daɣen nufa-d llant snat n 

twaculin timsendin i ad yusan seg berra n taddart, ixxamen n taddart n Tabbunt bḍan ɣef kraḍ, 

ixxamen iqdimen, ixxamen iqdimen i wumi ɛawden areqqaɛ akked ixxemen itraren, nufa-d 

daɣen deg taddart n Tabbunt sɛan aṭas n imukan i deg tnejmaɛen ama d lxalat neɣ d yergazen.  



Ixef IV

Tuddsa d tikli n

tejmaɛt deg taddart n 

Tabbunt

Tazwert

Deg ixef-a ad nawi awal ɣef tuddsa d tekli n tejmaɛt, deg-s ad nemmeslay ɣef tmuɣli 

tamatut n tejmaɛt, syin akkin ad nawi awal ɣef udem n tejmaɛt n taddart tabunt, iɛeggalen-is d 

wamek i tid-sbeddayen, ad nawi daɣen awal ɣef wadeg d wakud n tejmaɛt, isudaf-is, 

tiwuriwin-is, d wayla n tejmaɛt, ɣer taggara ad nemmeslay ɣef iɣbula n tedrimt d wassaɣ tesɛa 

akked tdukla n taddart.

Tamuɣli tamatut ɣef tejmaɛt 

Deg tmurt n leqbayel tajmaɛt d tasuddut tagejdant ɣef wacu i tbed tmetti, acku d nettat i 

iferrun lecɣalat, d temsal yeɛnan imezdaɣ n taddart s yisudaf i d-ssufuɣ. 

Gten wid i d-yewwin awal ɣef tejmaɛt. Almend n kinzi azzedine : « tajmaɛt d tasuddut 

tanmettit tamensayt, d nettat i d-adabu i yessenqaden timetti deg tilsa n trakalt i yettwasnen i

wumi qqaren tamazdayt n yimezdaɣ, neɣ n taddart. »32 Tajmaɛt tettili deg ufus n imɣaren, 

tettbin-d s usileɣ n isudaf d ferru n temsal, d tin i d-yettefɣen s yiwen n rray, wid i 

yesseddayen tajmaɛt ssawalen-asen imɣaren neɣ iqerra n taddart gar-asen (lamine, ṭṭemman, 

lukil). Kinzi Azzedine yenna-d: « tasuddut n tejmaɛt tettuḥu ɣer wanida i yella lxilaf, ad twali 

wa  ad tessenqed liḥala deg leḥdur n sin yemxalafen ad hedren anida yal yiwen ad yefk ifukal-

is.»33

I wakken adyessaweḍ yiwen ad yekcem ɣer tejmaɛt, ilaq fell-as ad yezmer i yiman-is, 

daɣen yezmer ad yerfed leslaḥ, yerna ad yessaweḍ leɛmer, Hanouteau d letourneux segzan-tid 

« yal argaz yessawḍen leɛmer i deg yezmer ad yesber i remṭan akken iwata, ad yettekki deg 

tejmaɛt. »34, Mohand Khellil yenna-d daɣen: « ur ikeččem ala ilemzi yessawden ad yerfed 

leslaḥ. »35

Awal tajmaɛt yekka-d seg tutlayt taɛrabt, maca tura yeṭṭef talɣa n tmaziɣt, acku d awal i 

ssexdamen s waṭas deg tmurt n leqbayel, akken i d-tenna Dahbia Abrous : « Djamaɛa 

32«La tajmaɛt est une institution sociale traditionnelle, qui exerce son pouvoir de contrôle sociale, sur un 

territoire géographiquement et socialement défini qu’on appelé communauté villageoise ou la taddart.» Azzedine

KINZI, mémoire magister, tajmaɛt du village lqalɛa des at Yemmel : Etude des structures et des fonctions. 

Université Tizi ouzzou, 1998 p. 263.
33«L’institution tajmaɛt qui se rendait sur le lieu ou se localise le litige, a observé et examiné la situation en 

présence des deux parties litigieuses sur la base de discussions ou chacune d’elle a dû présenter ses arguments»

ibid. p.422.
34«En principe, tout homme qui atteint l’âge ou il peut observer dans sa rigueur le jeune du ramadan, est admis a
faire partie de la djemâa.» hanouteau et letourneux : La Kabylie et les coutumes kabyles, Ed Berty, Alger, p.09.
35«N’est admis que le jeune homme en âge de prendre les armes.» Mohand KHELLIL : La Kabylie ou l’ancêtre
sacrifié, paris, Edition l’Harmattan, 1984 p.62

(ǧmaɛa) : d areṭṭal seg taɛrabt yekka-d seg uzar (GM∑ = réunir, rassembles),[…], deg tmura 

nniḍen timazɣawaline mazal ṭṭfen deg wawalen n tmaziɣt, deg waṭlas alemmas ssawalen-as 

″Imzurfa″, ma d itergiyyen qqaren-as ″Ameney, Amni″ »36, dɣa llant kra n tmura n tmazɣa 

mazalitent ṭṭfent deg wawal n tmaziɣt , deg lmarruk qqaren-as i tejmaɛt « imzurfa », ma yella 

d imucaɣ ssawalen-as « amney, amni ». 

1. Tajmaɛt n wassa deg taddart n tabbunt 

Tabbunt d taddart am nettat am waṭas n tudrin n tmurt n leqbayel, tesɛa tasuddut n 

tejmaɛt i yezdin imezdaɣ-is, d nettat i ferrun iɣeblan, ama ayen yeɛnan amennuɣ gar imezdaɣ 

“tilisa”, neɣ ccwal gar n watmaten, d nettat i d-ixeddemen isuḍaf s wacu i sselḥayen lecɣalat n 

taddart.

iɛeggalen n tejmaɛt ur d-tbeddayen ara kan akka, d imezdaɣ n taddart i ten-d-yettaxṭiren, 

mačči am zik37 amɣar n taddart ilaq ad yili d win meqqren deg leɛmert d bab n leqder d lhiba, 

A.CH yenna-d: «tajmaɛt-nneɣ taggara-a amɣar, lukil, ṭṭamen d nukni s yimezdaɣ i tid 

yesbeddayen maɛlic mezzi deg leɛmert, mačči am tejmaɛt n zik amɣar ilaq ad yili d ameqran 

deg leɛmert, d bab n lxir, d bab n wawal, ma yella d ṭṭamen zik d adrum ara ad tid yextiren,  

yal adrum ad yefk yiwen n ṭṭamen, ma yella d tura yalla yiwen kan n ṭṭamen yezdi akk iderma, 

win yebɣan ad yexdem ad yesbed iman-is, lukil d amɣar n taddart ara tid-yextiren.»38

deg tejmaɛt n zik mi ara ad yili uxeddim deg taddart, imezdaɣ teffaɣen i merra ɣef 

tikkelt, maca tajmaɛt n wassa bḍan iman-nsen ɣef kraḍ n yigrawen, yal tikkelt aniwa agraw 

ara yeffɣen, akken i ad yenna A.CH: « l’assemblée-nneɣ deg les années 80 mi ara nesɛu 

leqdic deg taddart netteffaɣ akk nxeddem tajmaɛt, maca tura nbeddel nuɣal nebḍa iman-nneɣ 

ɣef trois groups, yal ljamɛa aniwa le groupe ara yeffɣen»39

2. Iɛeggalen n tajmaɛt n taddart tabbunt 

Tanjmaɛt n tabbunt d tin yesɛan iɛeggalen i yessalḥayen lecɣal-is, d irgazen yesɛan 

tamusni d wawal, i izemren ad frun timsal n taddart s laɛqel gar-asen, assa ma yella nessarwes 

gar iɛeggalen n tajmaɛt n zik d tin n wassa deg taddart n tabbunt ad naf tella deg-s lemgirda. 

36 « Djemàa (gemaɛa) : mot emprunté à l’arabe (racine : GM∑= réunir, rassembler), […], le maroc  centrale et 
l’aire touarègue ont, quant à eux, conservé les termes berbères : Imzurfa en tamziɣt, et Ameney, Amni en 
touaregue». Dahbia ABROUS : Djemâa, tajmaɛt, ameney, Encyclopédie berbère,  XVI Djalut-douga, France, Ed 
sud, 1995, p. 2434.
37 Zik = iseggasen n 1980
38 Muqqel tijentaḍ tis 2 adiwenni U2 
39 Muqqel tijentaḍ tis 2 adiwenni U2 

a. Lamin

Lamin d netta i d aqerruy i yessalḥayen tajmaɛt, acku yettwaḥsab d ameksa i 

yesseddayen taddart, Hanouteau d Letourneux nnan-d: « lamin ssawalen-as leqbayel (ameksa)

n taddart »40,

Deg taddart n tabbunt axtir n lamin yemxalafgar zik d wassa, zik akken ad sbedden

lamin ad naf textiren imɣaren imeqranen ilmend n lhiba d leqder, arnu ɣef waya imi ssnen ad 

meslayen wa ad frun timsal, maca assa asbeddi n lamin mačči d imɣaren kan maca yezmer ad 

yili d ilemzi d acu ilaq ad yili yerzen d ufhim.

b. Ṭemman 

Yal adrum yesɛa ɣef uqerruy-is ṭṭamen, d netta i iferrun lecɣalat n twaculin, yal tawacult 

i yesɛan aɣbel trezzu ɣur-s, ṭṭamen yettili s daw n laɛnaya n lamin, Hanouteau d Letourneux 

nnan-d: « ṭemman d wid yettɛawanen lamin deg leqdic-is adebli, ttqadarent yerna d nutni i 

damasayen ɣef wayen i ḍarrun deg txerrubin-nsen »41.

Deg taddart n tabbunt zik yal adrum ad yefk ṭṭamen-is, ara yeddun ɣef lecɣalat-nsen, ma 

yella d assa yettili yiwen n ṭṭamen kan deg tajmaɛt, d netta ara ibedden ɣef iderma akk.  

c. Lukil

Tawuri n lukil deg tejmaɛt d tuṭṭfa n yidrimen i d-ikečmen, ama d ayen yeɛnan lexṭiyat 

ixedmen i imezdaɣ n taddart, ama seg ssadaqat i d-ttakken imezdaɣ n taddart, dayen i d-yenna 

A.CH: « idrimen i d-njemmeɛ deg tejmaɛt ama d lexṭiyyat neɣ d ayen-nniḍen ttruḥun direct 

ɣer lukil, d netta i d responsible ɣef wanecta »42, lukil d amɣar n taddart i tid-yesbeddayen.

d. Lɛuqqal 

Deg tejmaɛt yella ugraw n imɣaren d ufhimen d iḥeqqiyen i wumi qqaren lɛuqqal, 

tettcawar-iten tejmaɛt deg temsal ara ad yilin deg taddart. 

e. Aberraḥ 

Anejmuɛ yettili-d s ttawil n uberreḥ “ruḥem-d ɣer unejmuɛ”, i win yesɛan azref ɣer 

ukeččum n tejmaɛt, aberraḥ yettili ddaw n lamin. 

40«Lamin est appelé souvent, par les kabyles le Berger (ameksa) du village», Hanouteau et Letourneux, op.cit. P.
27.
41«Les ṭemman sont les auxiliaires de l’amin dans tous les délits de son administration, ils lui doivent obéissance, 
et sont responsables envers lui de ce qui se passe dans leurs kharoubas», ibid p. 24.
42 Muqqel tijentaḍ tis 2 adiwenni U2 

Deg tejmaɛt n taddart tabbunt yemxalaf uberreḥ gar zik akked wassa, zik yella uberraḥ i 

yessaɛlamen imezdaɣ n taddart ɣef unejmuɛ, yenna-d A.CH:  « zik-nni aberreḥ yettili-d s ɣur 

yiwen n urgaz i wumi qqaren S.A, ad iɛeddi gar n leḥwari ad yettberriḥ (ad trebḥem ayyaw 

ɣer unejmuɛ) »43, aberraḥ-a yekka-d seg udrum n At Saɛdi, ma yella d assa anejmuɛ yettili-d s 

ttawil n lasiran, mi ara ad yaweḍ lawan n unejmuɛ ad iruḥ yiwen ɣer ljameɛ ad yewwet lasiran 

azal n kraḍ iberdan. 

Isem Tawacult Leɛmer Tawuri deg 

tejmaɛt 

Axeddim n yal

ass

Yusef AZIB 68 sna Lamin yeqqim

Muḥend urabeḥ ǦEDDI 55 sna Ṭṭamen Deg teɣdemt 

Farid ǦEDDI 36 sna Lukil Deg tɣiwant 

Muḥend ameqran AZIB 78 sna Lɛaqel yeqqim 

Muḥend ubrahem BRAHMI 49 sna Aqeddac 1  Amejjay 

Nasim LASWAG 31 sna Aqeddac 2 D amzenzu

Crif ƐIDAT 28 sna Aqeddac 3  D ameɣraḍ 

Tafelwit n iɛeggalen n tejmaɛt n taddart 

3. Adeg n tejmaɛt

Tajmaɛt n taddart n tabbunt ttnejmaɛen deg yiwen n umkan i wumi qqaren lǧameɛ n 

taddart, amkan-a yella zik d lǧameɛ n tzallit, imi tura ulac ccix n lǧameɛ rrant d amkan n 

unejmuɛ, tikwal ttnejmaɛen deg berra i wumi qqaren “iɣil n ugni d amkan anda sseḥbasen 

deg-s tonobilat, ɣef waya Hanouteau d Letourneux nnan-d: « anejmuɛ yettili-d deg berra deg 

wakal n taddart i yettwaxedmen i wanect-a, medden merra ad qqimen ɣef lqaɛa, wid 

yettmeslayen ad meslayen seg wadeg-nsen war ma kkren. Deg leḥmu neɣ lwaqt ma tekkat 

lehwa ttnejmaɛen deg lǧameɛ, neɣ deg kra n wayla n taddart, semman-as tajmaɛt, ttwacebḥen 

s ikersiyyen n udɣaɣ »44

4. Akud n tejmaɛt 

Tajmaɛt n taddart tabbunt tnejmaɛen yiwen n wass deg ssmana, tnejmaɛen ass n lexmis 

deffir n lmeɣreb, tikwal yettwaḥettem fell-asen ad nejmaɛen nnig n yiwen n ubrid deg ssmana, 

43 Muqqel tijentaḍ tis 2 adiwenni U2 
44 « Les séances ont lieu en plein aire, sur un terrain communal consacré à cet usage, tout le monde est assis à
terre, et les orateurs parlent de leurs places sans se lever. Pendant les chaleurs et lorsqu’il pleut, on se réunit dans
la mosquée, ou dans un bâtiment publique, appelé aussi la djamàa, et garni de bancs de pierres», Hanouteau et
Letourneux, op.cit, p. 20.

ticki tella temsalt i ad ten-iceɣben, Hanouteau d Letourneux nnan-d: « Anejmuɛ yettili-d tikkelt 

deg ssmana, meḥsub azekka-nni mi yefra ssauq n lɛarc »45.

5. Isuḍaf n tejmaɛt deg taddart n Tabbunt

Taddart n tabbunt ur t-teddu ara kan akka, maca tesɛa isuḍaf i d-xdem tejmaɛt s wacu 

tesselḥay lecɣalat n taddart akked d yimezdaɣ-is, Alain MAHE yessegza-d asaḍuf neɣ awal 

qanun: «…ɣer leqbayel: d umuɣ n leɣramat i d-ssufuɣ tejmaɛt n taddart »46, gar isuḍaf yellan 

assa deg taddart n tabbunt ad naf:

a. Ajemmuɛ 

Deg taddart n tabbunt llan sin n lesnaf n ujemmuɛ, i ttakken imezdaɣ n taddart i tejmaɛt 

ad naf gar-asen:

 Ajemmuɛ n taddart

Deg taddart n tabbunt ajemmuɛ n taddart yella seg zik, dacu kan yemxalaf wazal n 

tedrimt i ttakken yimezdaɣ gar zik akked tura ɣef wayen I aɣ d-yenna mass A.CH:  « azal n

tedrimt i ttakken imezdaɣ i ujemmuɛ yemxalaf gar zik d wassa, zik-nni yal axxam ad yefk azal 

n 1000 DA i useggas ad tid yefk umeqran n uxxam, ma yella d tura ttakken-d 3000 DA i

uxxam »47, ɣas ma yella kra n yiwen seg imezdaɣ n taddart n tabbunt yezdeg deg berra n 

taddart (deg temdint, neɣ deg Fransa), yettwaḥettem fell-as ad yefk ajemmuɛ, wid izedɣen deg 

temdint ttakken-d ajemmuɛ i taddart, ma yella deg fransa ttakken ajemmuɛ din yakan, akken 

ɣas yemmut yiwen ad tid ceyɛen ɣer taddart. 

 Ajemmuɛ n tmettant

Asaḍuf-a yella seg zik deg taddart n tabbunt, yessegzay-d dakken ma yella yemmut 

yiwen ur yesɛa ara d igellil (d azawali), d lwajeb ɣef imezdaɣ ad as-d-jemɛen idrimen akken 

ad ɛiwnen tawacult-is, A.CH yenna-d: « nekni ɣur-neɣ mi ara yemmut yiwen d azawali, mi 

ara yettwamṭel ad yekker yiwen n liqrib-is neɣ amɣar n taddart, ad asen yini i wid iḥedren 

timṭelt win izemren ad iseddeq kra yellan i twacult n lmarḥum»48.

45«La djamàa se réunit une fois par semaine, ordinairement du jour ou se tient le marché de la tribu», ibid, p. 20.
46 « …désigne en Kabylie : une liste d’amendes tarifiées publiée par l’assemblé villageoise», Alain MAHE,
histoire de la grande Kabylie XIXXX siècles, anthropologie historique du lien social dans la communauté
villageoise, Editions Buchene/2006/ première Edition. P.99.
47 Muqqel tijentaḍ tis 2 adiwenni U2 
48 Muqqel tijenṭaḍ tis 2 adiwenni U2 

b. Lexṭiyyat 

Asaḍuf-a d win yellan seg zik deg taddart, yemmal-d axelles n leɣramat i d-xdem 

tejmaɛt i imezdaɣ n taddart ma yella xedmen kra ur ilaq ara, yewwi-d awal fell-as Kinzi 

Azzedine: « d yiwet seg twuriwin tinmettit n usaḍuf n lexṭiyya, d tuddsa n tmetti n taddart 

anida yewwi-d ɣef imezdaɣ ad seḥbibren fell-asen »49. Gar n lexṭiyyat i tesɛa tejmaɛt n taddart 

tabbunt ad naf

 Lexṭiyya ɣef uḍegger n waman 

Deg taddart n tabbunt xedmen-d asaḍuf i yeɛnan taččart n waman ɣef yexxamen deg 

ssif, ɣef wakka ssufɣen-d lexṭiyya ɣef wid iɛeddan lḥaq i as-nefkan, imezdaɣ n taddart sɛan 

lḥaq ad agmen azal n 100 n litrat i uxxam akked 50 n litrat i uqerruy yal ass, A.CH yenna-d 

ɣef temsalt-a: « nekni deg taddart mi ara ad yaweḍ ssif nettxassa deg waman, ɣef waya 

yessefk fell-aneɣ ad nexdem lqanun n taččart n waman, yal axxam yesɛa akuntur yessaḥsaben 

aman»50.

Yal 15 n ussan ad ɛaddin sin n iɛeggalen n tejmaɛt ad muqqlen akuntur n waman, wa ad 

arun ɣur-sen acḥal i ugmen, win i ufan yesɛa zyada ɣef lḥaq i as-d-fkan ad ixelles 1000 DA i 

100 n litrat n zyada d lexṭiyya. 

U21. Akuntur i ḥessben aman deg taddart n Tabbunt 

 Lexṭiyya ɣef ucɛal n tmest deg ssif

Tajmaɛt n tabbunt texdem-d asaḍuf ɣef ucɛal n tmest deg ssif, anida win icaɛlen timest 

ad t-xaṭṭan, anda ara ad yefk 1000 DA d lexṭiyya, ɣef waya ssuturen seg imezdaɣ n taddart ad 

berzen lemluk-nsen i yellan daxel n taddart uqbel ad yekcem ssif, win ur yrbriz lmelk-is ad t-

xaṭṭin azal n 1000DA. 

49 « L’un des fonctions sociale des règles des lexṭiyya, dans l’organisation sociale de village est l’instauration 
d’une discipline que tous les villageois doivent respecter. », Azzedine KINZI, op.cit, p. 84
50 Muqqel tijenṭaḍ tis 2 adiwenni U2 

 Lexṭiyya n uzemmur

Imezdaɣ n taddart tabbunt ur teffaɣen ara ɣer uzemmur s lebɣi-nsen, alama tenna-yasen 

tejmaɛt affeɣt ad tleqḍem azemmur, win yeffeɣen uqbel ad serḥan ad t-xaṭṭin azal n 2000DA, 

iɛeggalen n tajmaɛt mi ara ad walin yesbeɣ uzemmur yerna yeɣli-d deg lqaɛa, ad xedmen 

tamuqqilt 15 n ussan, win yesɛan lmal ur ikess ara anda yella uzemmur neɣ ma ulac ad t-

xaṭṭin, mi ara ad ɛaddin 15 n ussan ad serḥen i imezdaɣ akked iberraniyen ad leqḍen azemmur 

deg yiwen n wakud.

 Lexṭiyya ɣef umegḍel n tejmaɛt

Tajmaɛt n tabbunt texdem-d lexṭiyya ɣef wid ur d-iruḥen ara ad yeḥder i unejmuɛ, 

lexṭiyya-ayi tettaweḍ azal n 1000DA, anagar wid yesɛan ssebba i t-yeǧǧan ur iḥedder ara 

anejmuɛ, daɣen lexṭiyya-ayi terza wid ur yettruḥun ara ɣer lxedma n tejmaɛt, anagar wid 

ihelken neɣ ulac-iten deg taddart ttsamaḥen-asen. 

6. Tiwuriwin n tejmaɛt n taddart Tabbunt

Deg umur-a ad nemmeslay ɣef twuriwin i tesɛa tejmaɛt n taddart tabbunt, ama ayen 

yerzan tawuri timettit, tawuri tamzurfant akked twuri tadamsant.

a. Tawuri tanmettit

Tawuri-a terza ayen txeddem tejmaɛt i lfayda n imezdaɣ n taddart, anecta yettban-d deg 

ubraz n izekwan n tmeqbert, yal aseggas uqbel ad yekcem ssif ad nejmaɛen akk iɛeggalen n 

tejmaɛt n taddart tabbunt akked imezdaɣ-is wa ad ɛeddin ɣer tmeqbert ɣef tikkelt, kra ad 

berzen tmeqbert, kra nniḍen ad heyyin timeḍlin n ssiman, daɣen yal ma yemmut yiwen d 

azawali deg taddart, tajmaɛt tettɛawan tawcult-is ama s yidrimen neɣ s kra nniḍḍen, 

ttnejmaɛen daɣen yal tikkelt akken ad berzen wa ad qaɛden taddart, akken i d-yenna Alain 

MAHE deg wawal-is: « tajmaɛt dima d nettat i d-amɛellem n ixeddamen, d nettat i d-

yettheyyin tiwizi neɣ axeddim n bessif, ɣef lfayda n taddart »51

b. Tawuri tamzurfant

Tajmaɛt n taddart tabbunt am tidak akk n tuddar n leqbayel, tleḥḥu am teɣdemt, tesɛa 

isuḍaf-is yiwen seg imezdaɣ ur yezmir ad tixulef, win i ad tixulfen ad yesɛu lexṭiyya, anecta 

yettbin-d deg:

51«La tajmaɛt est toujours le maitre d’œuvre c’est elle qui organise la tiwizi ou travail obligatoire, ou bénéficie de 
la localité» Alain MAHE, op.cit. P99.

 Ajemmuɛ n taddart, 3000DA i yal axxam deg useggas. 

 Ajemmuɛ n tmettant, ayen i zemren i twacult n lmeyyet azawali. 

 Lexṭiyya n udegger n waman, 1000DA i 100 n litrat yal ma iɛedda yiwen lḥaqq-is n 

waman.

 Lexṭiyya n ucɛal n tmest deg ssif, azal n 1000DA. 

 Lexṭiyya n uzemmur, azal n 2000DA. 

 Lexṭiyya n umegḍel n tejmaɛt, azal n 1000DA. 

c. Tawuri tadamsant

Tawuri-a deg tejmaɛt n tabbunt terza tadamsa i tessaxdam i lfayda n tejmaɛt akked 

imezdaɣ n taddart, anecta yettbin-d deg kra n tɣawsiwin i tesɛa tessakraw-itent, ad naf tesɛa 

10 n tjur n uzemmur tessakraw-itent, yal aseggas s wacḥal i ten-tessakraw ɛla ḥsab n lɣella n 

uzemmur i sɛant, A.CH yenna-d: « tajmaɛt-nneɣ tesɛa azal n 10 n tzemrin, yal aseggas 

tessakraw-itent i win yebɣan, ssuma temxalaf, ma yella yurew mliḥ gar n 5000DA d 6000DA, 

ma yella yurew cwiya azal n 3000DA »52, daɣen tajmaɛt tesɛa 4 n tɛeryac n tzurin tssekraw-

itent, yiwet ddaw n lǧameɛ 3 deg lexla, yal aseggas tessakraw-itent azal n 2000DA. 

7. Ayla n tejmaɛt  

Deg taddart n tabbunt llant kra n taɣwsiwin, d adeg neɣ d akal tesɛat tejmaɛt yiwen seg 

iderma ur yettsayal deg wanecta, qqaren-as “ayla n tejmaɛt”, tiɣawsiwin-a ad naf tajmaɛt ama 

tessakraw-itent neɣ t-ttak-itent baṭel i imezdaɣ n taddart, gar tɣawsiwin-a ad naf: tajmaɛt tesɛa 

10 n tzemrin akked 4 n tɛeryac n tzurin tessakraw-itent yal aseggas, daɣen ma tella-d deg 

taddart tameɣra neɣ d lmeyyet, tesɛa 20 n twabel, 120 n ikersiyyen, 5 n taccuyin timeqranin, 

iɣenjawen, tiɣenjawin, tiferciḍin, iḍebsiyyen, isaladiyyen d ṭṭebqat wiyyi akk ttawin-ten baṭel, 

daɣen tesɛa dduzan s wacu ixeddmen lxudma n tejmaɛt, ama d tiberwidin, tiqubac, igelzyam, 

lbalat, tesɛa daɣen nneɛc akked ufriǧidir deg wacu ggaren lmiyyet, daɣen lǧameɛ anda tɣiman 

imezdaɣ d ayla n tejmaɛt, yesɛa 3 n yibdaz, mi ara nekcem ɣer taddart n tabbunt amkan anda 

sseḥbasen tunubilat d ayla n taddart. 

52 Muqqel tijenṭaḍ tis 2 adiwenni U2  

8. Iɣbula n tedrimt n tejmaɛt n taddart Tabbunt

Yura-d Kinzi Azeddine ɣef yeɣbula n tedrimt n tejmaɛt yenna-d: « tasenduqt n taddart

n lqalɛa kečmen-as-d idrimen deg tudert timettit, ssadaqat, lexṭiyyat akked ujemmuɛ amagnu 

neɣ war amagnu, i wumi neqqar tabrezt »53.

Iɣbula n tedrimt deg tejmaɛt n taddart Tabbunt tekkent-d s waṭas n yimukan, ama seg 

ssadaqat, lexṭiyyat, asekru n wayla n tejmaɛt neɣ seg ijemmuɛen, anecta akk ttruḥun ɣer 

usenduq n tejmaɛt n taddart, ad naf gar iɣbula-a: 

 Lexṭiyyat i d-xeddem tejmaɛt n taddart ttilint gar, 1000DA d 2000DA. 

 Ssadaqat i d-ikečmen s ɣur imerkantiyyen, ama d wid izedɣen daxel n taddart neɣ deg 

berra n taddart.

 Yal aseggas tajmaɛt tessekraw tizemrin i tesɛa ttawḍent alama d 6000DA, ma yella d 

tiɛeryac n tzurin ttawḍent alama d 2000DA. 

 Deg ujemmuɛ n taddart ad naf tajmaɛt tessekcam-d 3000DA i useggas ɣef yal axxam. 

9. Assaɣ i yellan gar tejmaɛt n taddart akked tdukla tadelsant tiɣri Tabbunt

Tajmaɛt akked tdukla n taddart Tabbunt sɛant assaɣ d ameqran, acku ta tettkemmil 

tayeḍ, assaɣ-a ad tid-naf deg isenfaren imeqranen i yettilin daxel n taddart, am yennayer, 

luziɛa, asizdeg n taddart…atg, ttemɛawanen wa gar-asen ɣef leslaḥ n taddart d imezdaɣ-is, 

daɣen llan kra seg iɛeggalen n tdukla kecmen deg tejmaɛt n taddart, ayen yellan d axeddim 

deg taddart ur tbeddun ara alama tella-d lemcawra gar tejmaɛt akked iɛeggalen n tdukla. 

Taggrayt

Ixef-a newwi-d deg-s awal ɣef tudsa n tejmaɛt deg taddart Tabbunt, anda nwala amek 

leḥḥun lecɣalat n tejmaɛt deg taddart, nufa-d tella cwiya n lemgirda gar tejmaɛt n zik akked 

tin n wassa, deg usbeddi n iɛeggalen-is akked ujemmuɛ n taddart, daɣen tajmaɛt d tin ixedmen 

ɣef leslaḥ n taddart d yimezdaɣ-is s yisenfar i d-xeddem, d tin yekkaten ɣef temɛict yelhan, 

anda ara teṭṭef arraw-is ɣer yiri-s ur neǧlan ara seg taddart. 

53«La caisse publique du village Lqalɛa s’enrichit essentiellement dans le rythme de la vie social par des 
donations (en espéce ou en nature), la perception des amandes et en fin des cotisations ordinaires ou
extraordinaire, qu’on appelle la Tabzert», Azzedine KINZI, op.cit, p. 301

Tazwert

Tadukla d anejmuɛ n imdanen imaɣzalen54, tdakkalen ɣef yiwet n tekti neɣ cerken deg 

lecɣalat, blama ḥewsen ɣef lfayda i iman-nsen, tidukliwin deg tmurt n leqbayel d tid i d-

ikecmen deg iseggasen n 1980, tidukliwin-a lulent-d iwakken ad ksen taɛekkumt ɣef tejmaɛt n 

taddart, acku d nutenti ara yeddun ɣef isem n taddart deg berra. 

Deg uḥric-a ad nemmesley ɣef tdukla tadelsant tiɣri Tabbunt, deg tazwara ad nawi awal 

ɣef tlalit n tdukla, daɣen ad nader iɛeggalen i yellan tura ɣef uqerruy is, d lecɣalat i txeddem 

tdukla daxel n taddart d berra n taddart, syin akkin ad nemmeslay ɣef iɣbula n tedrimt n 

tdukla akked uguren i d-tettmagar d wayla-ines, ɣer taggara ad nemmeslay ɣef wassaɣ I yellan 

gar tdukla akked tejmaɛt n taddart.  

1. Talalit n  tdukla tadelsant tiɣri Tabbunt 

Tadukla tiɣri Tabbunt tlul-d deg ctember 199955, s ddaw ufus n kra n yilemziyen n

taddart (d inelmaden akked ixeddamen). Gar wid id yesbedden tadukla-a ad naf mass AZIRI

Mebruk, d netta i d aselway-is, yettef-it azal n 9 n yiseggasen, syin akkin deg useggas 2008

sbedden-d mass AZIRI Kasi i yeqqimen ɣef yixef n tdukla almi d aseggas 2014, deg 

iseggasen-a i iɛeddan ulac aṭas n leqdicat deg tdukla-a acku ur sɛin ara allalen n lemɛiwna, 

ama lemɛiwna n tɣiwant niɣ iɛeggalen n taddart, deg useggas 2014 yettef amkan-is mass 

RAḤIL Tariq, seg useggas-a bdant tbinent-d leqdicat n tdukla almi d aseggas 2017, llant-d 

tefranin anda fukken iseggasen ara ad yili mass RAḤIL Tariq ɣef uqerruy n tdukla sbedden-d 

deg umkan-is mass LASWAG Rezzaq i yellan d aselway ar assa.

Adigan n tdukli yettwafek-d s ɣur SADUR Rezzaq, seg useggas n 1999 almi d aseggas 

2015 anda nejmaɛen iɛeggalen n taddart bnan-d s ufus-nsen akked tedrimt-nsen adigan i 

tdukla-a id yezgan deg tewwurt n taddart56.

54 Imaɣzalen = volontaires  
55 Muqqel tijentaḍ tis 3 tiftarin n tdukla 
56 Muqqel tijentaḍ tis 3 tiftarin n tdukla 

U22. Adigan n tdukla U23. lebni n udigan n tdukla

2. Iɛeggalen n tdukla tadelsant tiɣri Tabbunt  

Seg mi id nulfa tdukla-a leqdic-is s kud yettnerni ɣer zdat, yettwaḥettem fell-asen ad 

sbedden agraw n iɛeggalen iwakken ad selḥawen w ad snernin deg wahilen-is, yal aɛeggal s 

umkan-is d leqdic-is, ad nebder iɛeggalen i yellan deg tdukla lawan-a: 

Tanekwa Axeddim Axeddim-is deg tdukla Tansa

LASWAG Rezaq D Axeddam s

wass

Aselway Tabunt

ǦǦEDDI Buxalfa D Axeddam s 

wass

Anmaẓul uselway 1 Tabunt 

ƐAZIROU 

Muhamed

D Axeddam s

wass

Anmaẓul uselway 2 Tabunt 

ǦǦEDDI Busaɛd 

idir

D Ameɣraḍ Amaray amatu Tabunt 

ƐAZIB Naɛim D Aseddawan Anmaẓul umaray 1 Tabunt 

ƐAZIBANI 

Mustafa

D Ajenyur  Anmaẓul umaray 2 Tabunt 

ǦǦEDDI Farḥat D Aseddawan Aneẓraf Tabunt 

ƐAZIB Yasin D Aseddawan Anmaẓul n uneẓraf Tabunt 

ƐAZIRI Samir D Amzenzu  Amazday Tabunt 

LASWAG Nasim D Amzenzu Amazday Tabunt

SADUR Buɛlam D Afremli  Amazday Tabunt 

Tafelwit n iɛeggalen n tdukla  

LASWAG Rezzaq: Aselway n tdukla

 Adrum: at lewsif

 Leɛmert: 31n yiseggasen

 Adda-is n ukati: ur yezwiǧ ara 

 Aswir aɣurbiz: d asnawa

 Asadur-is: d axeddam s wass

ǦEDDI Buxalfa: Anmaẓul uselway 1 

 Adrum: at ujeddi

 Leɛmart: 29 n yiseggasen

 Adda-is n ukati: yezweǧ  

 Aswir aɣurbiz: aɣerbaz alemmas 

 Asadur-is: d axeddam s wass

ƐAZIRU Muhemed: Anmazul uselway 2 

 Adrum: at ɛzib 

 Leɛmart: 33n yiseggasen

 Addad-is ukati: ur yezwiǧ ara 

 Aswir aɣurbiz: d asnawan

 Asdur-is: d axeddam s wass

ǦEDDI Busaɛd Idir: Amaray amatu 

 Adrum: at ujeddi

 Leɛmart-is: 35 n yiseggasen

 Adda-is ukati: yezweǧ  

 Aswir aɣurbiz: d asnawan

 Asadur-is: d ameɣraḍ

ƐAZIB Naɛim: Amnaẓul umaray1 

 Adrum: at ɛzib 

 Leɛmat: 31n yiseggasen

 Adda-is ukati: ur yezwiǧ ara 

 Aswir aɣurbiz: d aseddawan

 Asadur-is: d aseddawan

ƐAZIBANI Mustafa: Amnaẓul umaray 2 

 Adrum: at ɛzib 

 Leɛmart: 30 n yiseggasen

 Addad-is ukati: ur yezwiǧ ara  

 Aswir aɣurbiz: d aseddawan

 Asadur-is: d ajenyur

ǦEDDI Ferhat: Aneẓraf  

 Adrum: at ujeddi

 Leɛmart: 23n yiseggasen

 Addad-is ukati: ur yezwiǧ ara 

 Aswir aɣurbiz: d aseddawan

 Asadur-is: d aseddawan

ƐAZIB Yasin: Amnaẓul n uneẓraf 

 Adrum: at ɛzib 

 Leɛmart: 24n yiseggasen

 Addad-is ukati: ur yezwiǧ ara 

 Aswir aɣurbiz: d aseddawan

 Asadur-is: d aseddawan

ƐAZIRI Samir: Amazday 

 Adrum: at ɛzib 

 Leɛmart: 43n yiseggasen

 Addad-is ukati: yezweǧ  

 Aswir aɣurbiz: d asnawan

 Asadur-is: d amzenzu

LASWAG Nasim: Amazday

 Adrum: at lewsif

 Leɛmart: 31 n yiseggasen

 Addad-is ukati: ur yezwig ara

 Aswir aɣurbiz: d asnawan

 Asadur-is: d amzenzu

SADUR Buɛlam: Amazday 

 Adrum: at ujeddi

 Taxarrubt: at saɛdi 

 Leɛmart: 35 n yiseggasen

 Addad-is ukati: ur yezwiǧ ara 

 Aswir aɣurbiz: d aseddawan

 Asadur-is: d afremli

Tadukla tesɛa daɣen 18 n iɛeggalen d ilemziyen gar 10 n yiseggasen alma d 30 n 

yiseggasen, tɛawanen deg leqdicat n tdukla ama s ufus n lemɛawna, s tedrimt neɣ s tektiwin. 

Yal 3 n yiseggasen tadukla ilaq ad tɛawed asbeddi n iɛeggalen-is, anecta yettili-d s 

unejmuɛ d tefranin. Anida yal aɛeggal ilaq fell-as ad yefk ssut-ines, ma yella ulac yiwen 

uɛeggal yezmer ad yeǧǧ lusaya i uɛeggal nniḍen iwakken ad yedɣer deg nnuba-ines. 

3. Leqdic d yeswan n tdukla tadelsant tiɣri Tabbunt 

Am tdukliwin akk nniḍen tidelsanin, tadukla tadelsant tiɣri Tabbunt tlul-d iwakken ad 

mud tafat d wayen yelhan i taddart, wa ad awḍen ɣer yeswan-nsen, tadukla-a d tin i 

yesseḥbibiren ɣef unegmu n taddart, tesɛa aṭas n lecɣalat id-d yettuɣalen s lfayda ɣef 

yimezdaɣ n taddart, ama d ayen yeɛnan tfaskiwin neɣ aseggem n taddart, lecɣalat-a leḥḥunt s 

ufus n iɛeggalen n tdukla akked lemɛiwna n tejmaɛt ama s ufus neɣ s tedrimt, akken i ad 

yenna uselway n tdukla «lecɣalat n tdukla ur leḥḥunt ara mbla lemɛiwna n tejmaɛt, yal ma 

yella-d kra nessutur seg tejmaɛt ad-aɣ-d efk afus n lemɛiwna, par exemple asmi id ger tɣiwant 

lgaz ur d-tedda ara taddart n Tabbunt deg la liste ihi neṭleb afus n lemɛiwna seg tejmaɛt nruḥ 

neɣleq taɣiwant azal n 5 n ussan.»57 Gar n leqdicat i texdem tdukla-a ad naf:

 Tafaska n yennayer

tadukla tadelsant d tin i xedmen yennayer myal aseggas, akken ad tessafraḥ wa ad 

tessaḥbiber ɣef leɛwayed n imaziɣen, L.R yenna-d « yennayer d asmekti ɣef umezruy n imaziɣen 

amakken daɣen d tuṭfa ɣef tjaddit.»58, ass amenzu n yennayer imezdaɣ akk n taddart tmagarent s 

lfarḥ d ucmumeḥ, lxalat tculayent seksu s iyuzaḍ d ubisar yerna yal yiwet d acu ara ad awi seg 

uxxam is akken ad xedmen tamzizelt, ama ayen yeɛnan tagla neɣ tiɣawsiwin, ma yella d irgazen 

thayyin amkan anida ara ad ččen akked umkan anida ara ad xedmen isaragen d tceqqufin.

Yennayer 2018/2968 yalla-d deg taddart Tabbunt deg umkan ssawalen-as «iɣil n ugni» s 

daw n ufus n tdukla s lemɛiwna n tajmaɛt n taddart, smana uqbel n yennayer nejmaɛen 

iwakken ad ssutren seg at taddart dakken yal axxam ad yefk 50alef, iwakken addaɣen kra n 

isufar i tfaska-a, am iyuzaḍ abisar…atg, uqbel n yennayer s 2 n ussan ɛaddan sin n iɛeggalen n 

tdukla ɣef ixxamen n taddart akken ad jemɛen seksu d zzit n uzemmur, yal axxam yefka-d 

ayen i yezmer, ass n yimensi n yennayer deg yiḍ nejmaɛent lxalat n taddart ceɣlent seksu s 

ubisar d iyuzaḍ, iwakken ad teččen azkuya sbaḥ. Tasebḥit n yennayer yal tameṭṭut dacu 

addawi seg uxxam-is (iḥbulen, aḍemmin, buɛjaj sfenj…). Uqbel n učči xedmen Asarag s ɣur 

(Z.A) d aselmad n tmaziɣt deg uɣerbaz alemmas n Ukfadu akked (O.K) d aselmad n tefransist 

deg uɣerbaz alemmas n Ukfadu, s usentel (yennayer amezruy d tnekwa).Tafaska-ya tesken-d 

amezruy n yennayer i yimezdaɣ n taddart. syin akkin ɛaddan ččan, mi fukken učči xedmen 

Tameskant n tɣawsiwin tiqburin n leqbayel n taddart. 

57 Muqqel tijentaḍ tis 2 adiwenni U1 
58 Muqqel tijentaḍ tis 2 adiwenni U1 

U24. Tafaska n yennayer deg taddart n Tabbunt

 Leqdic n yennayer 2019/2969 akked tdukla “saldae” n Bgayet

Deg useggas n 2019/2969, yennayer  ur d yella ara deg taddart, acku iɛeggalen n tdukla 

rzan ɣer waɣir n Bgayet, iwakken ad sfuglen tafaska n yennayer akked tdukla « saldae idles d 

tmerrit»59 deg umkan ssawalen-as « ifri lexmis», Asfugel-a yella-d s semmus n wussan yebda

ass n 8 yennayer alama d 12 deg yennayer:

Ass n 8 yennayer d wass n 12 yennayer d askunay n tɣawsiwin tiqburin i ssexdamen 

leqbayet zik, ama dayen yeɛnan aseqdec daxel n wuxxam neɣ berra n uxxam « acmux n zik, 

tirbuyin, imehrazen, tibeqsiyyin, tassirt n yirden… », «lmaɛun (azaglu), tigelzyam, icwiren, 

tiberdyaɛ, aqeṭṭar, taswalt, ticamtin…» 

Ass n 10 deg yennayer jemɛen-d akk wid yebɣan ad itekki ɣer temzizelt n ursam, fkan-

asen lwaqt n snat n swayeɛ, iwakken ad resmen ayen i sen-yehwan yal yiwen acu id yersem, 

ɣer taggara, bedren-d ismawen n id yufraren iwakken as nefken arazen. 

Ass n 11 deg yennayer iɛeggalen n tdukliwin-a (tadukla tadelsant tiɣri tabunt, tadukla 

saldae idles d tmerrit) lsan iselsa imensayen n leqbayel, ddan ɣef uḍar seg umkan ifri lexmis 

alama d uxxam n idles n bgayet.

Deg wass aneggaru xedmend lmakla tamensayt n leqbayel, anda id xedmen sedksu

iwakken ad ččen akk wid id yerzan ɣur-sen, daɣen xedmen tamzizelt n lmakla anda id wint 

kra n lxalat seg yexxamen-nsent lmakla id xedment s ufus-nsent iwakken ad tekkint deg

temzizelt-a, i taggara tufrar-d yiwet n tmettut seg tamzizelt-a fkan-as araz.

59 Tadukla tqeddec ɣef  idles d tmerrit deg waɣir n Bgayet  

U25. Yennayer 2019/2969 deg Bgayet akked tdukla “Saldae”

 Amuddu n warazen i inelmaden i fazen

Yal aseggas tadukla tadelsant deg unebdu txeddem-asen-d tafaska i yinelmaden ifazen deg

leqraya-nsen, ama d wid uɣerbaz amezwaru, aɣerbaz alemmas, tasnawit, wid n taggara n turegt 

akked wid n taggara n master, ttmuddun-asen arazen am waken daɣen ttmuddun arazen i 

imɣaren i yessazdigen taddart, tadukla txeddem tafaska-a iwakken ad asen-tefk afud i inelmaden 

akken ad aẓen ɣer zdat, L.R yenna-d « yal ssif nxeddem la fête i wid id yufraren deg laqraya-

nsen, iwakken ad zewren akter, s la fête agi i nxeddem akka nxeddem-asen la volonté i wid i

ixussen deg leqraya-nsen akken ad zewren, am wid iḥarcen.»60

 Asizdeg n taddart

Tadukla tiɣri Tabbunt d tin yesseḥbibiren ɣef tezdeg n taddart, anecta yetbin-d yal ljamɛa 

anda iɛeggalen n taddart ssizdigen, tcebbiḥen taddart s lemɛiwna n tejmaɛt, daɣen aselway n 

60 Muqqel tijentaḍ tis 2 adiwenni U1 

tdukla yewwi-d azal n 20 n ibidunen n uzebbal, xedmen-ten deg yal taɣmert n taddart akken 

imezdaɣ ad afen anida ara xedmen zzbel-nsen, daɣen yal aseggas ttɛawaden ssebɣa i Uɣil n 

ugni, dewren-as s zzerb n lluḥ, xedmen deg-s ikersiyyen anida ara tɣiman, arnu reqment akk 

akken iwata, akken ad kecmen deg temzizelt id xeddem tɣiwant ɣef tezdeg n taddart, deg 

useggas n 2014 tadukla tiɣri Tabbunt wwin araz wis 3 anda i sen-d-fkan 7 n iselkimen. 

 Uẓẓu n tjur

Yal tagrest tadukla tettawi-d isekla, t-tteẓẓu-tent deg umkan n ssix akken ur tettḥarrik ara 

lqaɛa, ama daxel n taddart neɣ deg tɣiwant. 

U26. Iɛeggalen n tdukla teẓẓun tjur deg taddart n Tabbunt 

 Abraz n yilel

Yal mi ara ad yekcem unebdu iɛeggalen n tdukla ttruḥun ɣer lebḥar akken ad tessizdigen s 

lemɛiwna n warrac imecṭaḥ. 

Iɛeggalen n tdukla mi berzen ilel 

 Luziɛa:

Yal lmulud tadukla txeddem luziɛa, ama s yidrimen i d-jemɛen s ɣur imezdaɣ n taddart 

neɣ fkant-i-d d ssadaqa, ad tezlun wa ad tebḍun d tixxamin yal axxam ad yawi lḥaq-is.  

U27. Luziɛa deg taddart n Tabbunt 

Gar leqdicat-nniḍen i txeddem tdukla tiɣri Tabbunt ad naf: 

 Aseḥbiber ɣef yedles d leɛwayed n taddart. 

 Aqeɛɛed n tliwa n tissit i yellan deg taddart. 

 Lebni n udigan n tdukli.

 Aseḥbiber ɣef twennaḍt. 

 Tudsa n tufɣiwin pédagogique (excursion). 

 Rezzu ɣer imuḍan i yellan deg sbiṭar yal lɛid. 

4. Isuḍaf n tdukla

Yal tadukla teḥwaj isuḍaf iwakken ad lḥun lecɣal-is war uguren, tadukla tiɣri tabunt 

tesɛa aṭas n yisuḍaf i d xedmen imdebren-is imenzuya, yes-sen i tesselḥaw lecɣalat-is, gar-

asen ad naf:

- Asaḍuf-a yeskunay-aɣ-d isuḍaf amek ad kecmeḍ, ad teffɣeḍ neɣ ad tɛawneḍ tadukla. 

- Tadukla d tin ur yeggaren ara iman-is i lecɣalat n iɛeggalen-is deg berra n tdukla. 

- I lfayda n tdukla yessefk ɣef yal aɛeggal ad yefk ayen i wumi yezmer, iwakken ad 

yessaweḍ tadukla ɣer yeswan-is,wa ad ṭaẓ ɣer zdat, akken i aɣ-d yenna yiwen seg iɛeggalen 

n tdukla: « tadukla iwakken ad tennerni ilaq fella-neɣ ad nefk nnig tezmert nneɣ, ama s 

yedrimen, s ufus, neɣ s tektiwin tijdidin, akka tadukla ad taweḍ ɣer wayen yelhan.»61

- Tadukla tezmer ad testixer yiwen seg iɛeggalen-is ma yella qeblen 2 gar 3 n iɛeggalen-is 

imdebren, ma yella xedmen kra n tɣawsa ur t-tedda ara lwaḥi d isuḍaf n tdukla, neɣ yexdem 

kra n tucḍa d tameqrant. 

61 ƐAZIRU Muhemmed  d Anmaẓul uselway 2 deg tdukla tiɣri Tabbunt 

- Tanarit n tdukla tnejmaɛen abrid i char, iwakken ad msefhamen ɣef uselhaw n uxeddim n 

tdukla, anejmu-a i xedmen ilaq ad yili daxel n udigan n tdukla wa ad ifak s lbayan, iwakken

ad twalin iɛeggalen nniḍen. 

5. Iɣbula n tedrimt n tdukla 

Tadukla iwakken ad tesselḥu lecɣal-is teḥwaj aṭas n tɣawsiwin gar-asent idrimen, i 

yellan d aɣbel ameqran i tdukla tiɣri tabunt, ɣas akken taddart n tabunt d tin yellan d 

tamezyant mlih maɛna, imezdaɣ-is d wid ihemlen ad ttfen g leɛwayed nsen, am usfugel n 

yennayer neɣ d luziɛa, daɣen tuḥwajen ad tli taddart d tazedgant, anecta yeɣlid ɣef iɛeggalen n 

tdukla, dacu ur ufin ara lemɛiwna s ɣur wid ilaqen ad t-niɛiwen, DJ.B.I yenna-d: « taɣiwant ur 

aɣ-d-efki ara afus n lemɛiwna s tedrimt seg mi i ad lul tdukla, tefka-aɣ-d ala kra n tɣawsiwin 

n lebni, lyajur d ssiman yes i nebna adigan n tdukla, ma yella d la DJS ur aɣ tɛawen ara almi 

d disember 2018 tefka-aɣ-d 13 million, ayen akk i nexdem d leqdicat yella-d s lemɛiwna n 

iɛeggalen n tdukla akked tejmaɛt d yimezdaɣ n taddart. »62, ad naf tadukla tettawi-d idrimen

seg:

- 100 DA i useggas ɣef yal aɛeggal i itekkan deg tdukla.  

- Ssadaqat i asen-d-ttakken imɣaren imerkantiyyen. 

- Yal ma tella-d kra n tfaska xeddmen tasenduqt ad jemɛen deg-s idrimen, win yebɣan ad 

yefk ayen i yezmer, ama d yergazen ama d lxalat.

- Lemɛawna n yidrimen i asen-d-ttak tejmaɛt n taddart. 

6. Uguren i d-tettmagar tdukla-a

yal tadukla ad naf tesɛa uguren, ama dayen yeɛnan uguren n tedrimt neɣ lemɛiwna s ɣur 

wid i ilaqen ad iɛiwen, ama d lhukuma ama d imezdaɣ n tuddart, akken yella lḥal n tdukla 

tadelsant tiɣri Tabbunt, tmuger-d aṭas n uguren deg uselḥaw n leqdicat-is, L.R:  « yal mi ala

nɛeddi ad nexdem kra n leqdic neɣ kra n tfaska, toujours nettaf lexsas n tedrimt deg ubrid-

nneɣ»63, tadukla daɣen teḥwaj tazeqqa d tameqrant akken ad xedmen deg-s isaragen deg 

tfaska n yennayer acku xeddment deg berra, daɣen ad rennun deg-s tsaɛtin n leqraya n zyada i 

yinelmaden n taggara n uɣerbaz alemmas, akked inelmaden n taggara n tsennawit, anecta i d 

uguren i iceɣben tadukla tiɣri tabunt.  

62 ǦEDDI Bussaɛd Idir d Amaray amatu deg tdukla tiɣri Tabbunt 
63 Muqqel tijentaḍ tis 2 adiwenni U1 

7. Ayla n tdukla

Tadukla tiɣri Tabbunt d tin yesɛan kra n tɣawsiwin i cudden ɣur-s, tsayalen deg-s akk at 

taddart ama d imezdaɣ neɣ d iɛeggalen n tdukla, L.R yenna-d: « tadukla-nneɣ leḥwayej akk i 

tesɛa ssfayaden deg-sent imzdaɣ n taddart. »64 Gar tɣawsiwin-a ad naf: 

- Adigan n tdukla anda tnejmaɛen iɛeggalen-is bnan-t-id s lemɛiwna n imezdaɣ n taddart. 

- Sɛan snat n twabel timeqranin s yikersiyyen-nsent yettawit win yesɛan tameɣra deg taddart. 

- Sɛan 7 n iselkimen sfayen deg-sen ilemziyen n taddart. 

- Sɛan yiwet n tlizri plazma ttferriǧen deg-s imezdaɣ n taddart ticki tella temlilit n udabex. 

- Sɛan imsismeḍ ggaren deg-s aman deg unebdu, daɣen yesfayad deg-s win yesɛan tameɣra. 

- Sɛan idlisen i win yebɣan ad iɣer. 

- Sɛan twabel timecṭaḥ daxel n udigan tturaren deg-sent ama d diminu, jeux d’echec, lkarṭa. 

U28. Tiɣawsiwin i yellan daxel n udigan n tdukla 

64 Muqqel tijentaḍ tis 2 adiwenni U1 

8. Assaɣ gar tdukla akked tejmaɛt 

Tadukla tadelsant tiɣri Tabbunt d tin yesɛan assaɣ ameqran akked tejmaɛt n taddart, yal 

yiwet deg-sent tettak afus n lemɛawna i tayeḍ, anda ara ad naf kra yellan seg leqdicat 

yettwaxedmen deg taddart-a ttilin-d s lemcawra n tejmaɛt, ma yella ur yeqbil ara umɣar n 

taddart ur zmiren ara ad txedmen, acku tella lemqadra d tameqrant s ɣur iɛeggalen n tdukla ar 

tejmaɛt. 

Taggrayt

 Deg uḥric-a nessaweḍ ad nwali taɣessa n tdukla tiɣri Tabunt, anda nezra amek id lul d 

wamek tennerni, nufa-d dakken d tin ixeddmen ɣef leslaḥ n taddart d yimezdaɣ-is, daɣen d nettat 

i iteddun ɣef lecɣalat d iɣeblan n taddart, ama deg tɣiwant neɣ deg berra n tɣiwant, d tin 

yekkaten ad yessafraḥ imezdaɣ n taddart s yimeqranen s yilemziyen, s tfaskiwin i ad xeddem, 

ɣas akken ur d ufi ara lemɛiwna s ɣur ddula maɛna teqqim tessalḥay lecɣal-is akken iwata. 



Taggrayt tamatut

Taggrayt tamatut

Tazrawt-nneɣ tekcem deg taɣult n tesnalest, nexṭar taynarayt akken ad nexdem yiwet n 

tezrawt ara ad yilin ɣef taddart n Tabbunt, acku ulac tizrawin i yettwaxedmen fell-as s wudem 

ussnan.

Deg tezrawt-a nessaweḍ ad d-nessufeɣ 5 n yixfawen, tasnarrayt, tarakalt d umezruy n 

lɛarc n At Mensur akked taddart n Tabbunt, taɣessa tanmettit d tuddsa n wadeg deg taddart n 

Tabbunt, tuddsa d tekli n tejmaɛt deg taddart n Tabbunt, tuddsa n tdukla tadelsant tiɣri 

Tabbunt, deg tezrawt-a neɛreḍ ad nessegzi s wudem ussnan tuddsa tanmettit n taddart-a, ɣer 

taggara n leqdic nessaweḍ ɣer yigemmaḍ-a. 

Awal Tabbunt d win yesɛan aṭas n yinumak, ad naf lasel n wawal Tabbunt fkan-as-t ɣer 

yiwen n udɣaɣ yes i ẓẓaden azemmur, acku taddart n Tabbunt d tin yettwasnen seg zik s tuget 

n uzemmur. Akeffadu tella tettabaɛ taɣiwant ikeǧǧan almi d 1962, ikeǧǧan tettwabḍa ɣef snat 

n tɣiwanin, Tifra, Tizemmurin, taneggarut-a tuɣal d taɣiwant n Ukeffadu deg unebḍi adeblan 

1985. Daɣen, nawi-d awal ɣef umezruy n ukeffadu akked taddart n Tabbunt. 

Nemmeslay-d ɣef tɣessa tanmettit n taddart Tabbunt, nebda-d  s tuddsa tanmettit nufa-d 

dakken imezdaɣ uddsen ɣef 4 n yiderma, deg taddart n Tabbunt nufa-d taɣessa tanmettit d tin 

i ybeddlen seg twacult tawesɛant ɣer twacult tḍiyqant, deg taddart-a nufa-d dakken amur 

ameqqran n yimezdaɣ ttidiren deg twaculin tiḍiyqanin. Ma yella d ayen yerzan adeg n 

tmezduɣt ad naf imezdaɣ n taddart n Tabbunt d wid yeǧǧan talɣa taqburt n yixxamen uɣalen 

zedɣen deg yexxamen itraren, ma yella d ayen yerzan ixxamen iqdimen ur yedrimen ara ad d-

naf ssexdamen-ten ama i lmal neɣ i tɣawsiwin ur ssaxdamen ara yal ass. Daɣen, nufa-d llan 

sin n yexxamen yella-d fell-asen ubeddel, maca ḥerzen talɣa n wexxam aqdim. 

Ssin akkin nemmaslay-d ɣef tuddsa d tekli n tejmaɛt n wass-a n taddart n Tabbunt, nufa-

d tella lemgirda gar tejmaɛt n zik d tin n wass-a, daɣen nufa-d lemgirda deg usbeddi n 

yiɛeggalen d uselḥu n lecɣalat-nsen, tajmaɛt daɣen d tin yesɛan addaɣ meqqren akked tdukla 

tadelsant n taddart.

Tadukla tadelsant tiɣri Tabbunt d tin yessaḥbibiren ɣef tezdeg n taddart akked leslaḥ n 

yimezdaɣ, nufa-d tesɛa assaɣ meqqren akked tejmaɛt, ur tezmir ad texdem kra deg taddart 

mebla lemcawra n tejmaɛt. 

ɣer taggara nessaram ad yili ukemmel n unadi-nneɣ ama s ɣur-neɣ, neɣ s ɣur wid i d-

iteddun deffir-nneɣ imi d tazrawt tamezwarut i yettwaxedmen ɣef taddart n Tabbunt, ad teldi 

tiwwura i wid yebɣan ad as-tili d allal n lemɛiwna, llan kra n yisteqsiyen nebɣa ad yili fell-

asen unadi gar-asen

 Seg wanisi ad ɛezzbent twaculin n taddart Tabbunt? 

 Amek tella tejmaɛt n taddart Tabbunt deg lawan n tegrawla? 



Adlismuɣ 

Tijenṭaḍ (1) 

Umuɣ n yimsulɣa 

Isem Leɛmer Adrum  Tuzuft  Tawuri  Tamezduɣt Azemz n

udiwenni

AZIB Md

Ameqqran

78 sna At Ɛzib Amalay War tawuri Tabbunt 5 meɣres 2019 

AZIBI

Jedjiga

 At Ɛzib Unti War tawuri Tabbunt -20 meɣres 2019 

-2 furar 2020

AZIRI

Mebrouk

46 sna  At Ɛzib Amalay D axeddam

deg tɣiwant 

Tabbunt 27 meɣres 2019 

AZIROU

Md Cherif

65 sna  At Ɛzib Amalay War tawuri Tabbunt 1 meɣres 2019 

AZIROU

Zahra

60 sna  At Ɛzib Unti War tawuri Tabbunt -20 yunyu 2019 

-8 furar 2020

DJEDDI

Busaɛd Idir 

34 sna At

Ujeddi

Amalay D Ameɣraḍ Tabbunt 15 furar 2019 

LASSOUAG

Razzaq

31 sna At

Lusif

Amalay D axeddam

s wass

Tabbunt 15 furar 2019

AZIRI

Tayeb

70 sna At Ɛzib Amalay  War tawuri Tabbunt  5 meɣres 2019 

AZIRU

Ḥuwa 

70 sna At Ɛzib Unti  War tawuri  Tabbunt  5 meɣres 2019 

Tijenṭḍ (2) : 

 Adiwenni : U1 ɣef tdukla  

Adiwenni i nexdem d yiɛeggalen n tdukla n taddart Tabbunt, ass n Ljemɛa 15 deg Furar 

2019, adiwenni nxedm-it deg udigan n tdukla, imsulɣa-nneɣ llan sin, LASWAG Rezzaq d 

aselway n tdukla 31 n iseggasen akked ǦEDDI Busaɛd Idir d amaray amatu, 34 n iseggasen, 

neṭṭef yid-sen azal n 1h.30mn. 

 Nukkni : Azul fell-awen.

 Nutni: Azul merḥba yes-wen ɣur-neɣ 

 Nukkni: Aqlaɣ nxeddem l mémoire-nneɣ n Master ɣef taddart n Tabbunt nesɛa kra n 

isteqsiyyen yeɛnan l’association ma yella tzemrem aɣ-d-fkem tiririt. 

 Nutni: Yerbeḥ  

 Asteqsi: Melmi i d-tlul tdukla tadelsant (Tiɣri Tabbunt Akeffadu)? 

 DJEDDI Boussad Idir : deg 1999, criern-tid kra n les jeunes n taddart, xedmen AZIRI

Mebruk, aselway-is, yettef-it azal n 9 snin, après deg useggas 2008 yeṭṭfit AZIRI Kasi almi 

d aseggas 2014, deg iseggasen-a i iɛeddan ulac aṭas n les projets deg l’association, 

parceque ur sɛin ara les moyens n lemɛiwna, ni tɣiwant ni kra nniḍen, deg useggas 2014 

yettef amkan-is, RAḤIL Tariq, l’année-a bdant tbinent-d leqdicat n l’association. Deg 

2018, yella-d l vote, les membres n l’association votin ɣef LASWAG Rezzaq i yellan d le 

président ar assa.

 Asteqsi: Amek i tleḥḥu tdukla?  

 LASWAG Rezzaq: tadukla iwakken ad tennerni ilaq fella-neɣ ad nefk nnig tezmert nneɣ, 

ama s yedrimen, s ufus, neɣ s tektiwin tijdidin, akka tadukla ad taweḍ ɣer wayen 

yelhan.daɣen, tadukla-nneɣ leḥwayej akk i tesɛa ssfayaden deg-sent imzdaɣ n taddart.  

 Asteqsi : d acu-ten leqwanen n daxel n tduka?

 LASWAG Rezzaq: Tur ad awen-d-fkaɣ le papier deg-s leqwanen i nessaxdam deg tdukla. 

 Asteqsi: Amek i tettɛawadem axtiri n iɛeggalen n tdukla? 

 LASWAG Rezzaq: L’association-nneɣ tessaxdam l vote, chaque trois ans ad d-nnejmaɛen 

akk les membres n l’association akken ad votin, dɣa ma yella ḥed ulac-it neɣ ur yestaf ara 

ad yeǧǧ la procuration i wemdakel-is ad ivoti deg wemkan-is  

 Asteqsi: D acu-ten yeswan d leqdicat i txeddem tdukla-a?

 LASWAG Rezzaq: Nxeddem kra n leqdicat i wumi nezmer, amer nufa nebɣa anexdem 

akter meɛna nesɛa cwiya l probleme n les moyens. Par exemple nxeddem yennayer d 

asmekti ɣef umezruy n imaziɣen amakken daɣen d tuṭfa ɣef tjaddit. Daɣen, yal ssif 

nxeddem la fête i wid id yufraren deg laqraya-nsen, iwakken ad zewren akter, s la fête agi i

nxeddem akka nxeddem-asen la volonté i wid i ixussen deg leqraya-nsen akken ad ẓewren, 

am wid iḥarcen, daɣen, wwiɣ-d 20 n ibidunen n la poubelle nexdem-iten deg taddart, 

chaque année daɣen nettɛawad la peinture i uɣil n wegni akked d yimukan is-d-yezzin, 

akka axaṭer nkeččem deg l concour n l’APC n le beau village g la commune, g l’année 

2014 newwi la 3éme place fkan-aɣ-d 7 n les PC. Chaque année asma ad kcem ccetwa 

nettawid ttjur n tezzu-tent g taddart neɣ ma wlac amkan ntezzu g imukan i yefɣan i taddart, 

nettawi daɣen arrac nettruḥ i lebḥer nberrzit g l début n ssif, nxeddem chaque année luziɛa 

après ça depend ansa idekkan yedrimen des fois d les habitant id ijemmɛen des fois d 

yiwen seg imerkantiyyen it id yettsaddiqen. Daɣen nessaḥbibbir f leɛwayed n taddart, 

nettawi arrac i les excursions, d nukni id yebnan local n l’associatin, nettruḥ ɣer imuḍan i 

l’hopital.

 Asteqsi: Ansa i d-tettawim lemɛiwna n tedrimt? 

 DJEDDI Bousaad Idir: 100 DA i useggas i aɣ-d-ttakken les adherents n tdukla. Imɣaren 

imerkantiyyen ttakken-aɣ-d kra n ssadaqat. Yal ma tella-d kra n tfaska nxeddmen la boite 

njemmeɛ deg-s idrimen, win yebɣan ad yefk ayen i yezmer, ama d yergazen ama d lxalat. 

Daɣen tajɣmaɛt tettɛawan-aɣ s yedrimen. 

 Asteqsi: I tɣiwant d la GJS? 

 DJEDDI Bousaad Idir: taɣiwant! hahahahaha ur aɣ-d-efki ara afus n lemɛiwna s tedrimt 

seg mi i ad lul tdukla, tefka-aɣ-d ala kra n tɣawsiwin n lebni, lyajur d ssiman yes i nebna 

adigan n tdukla, ma yella d la DJS ur aɣ tɛawen ara almi d disember 2018 tefka-aɣ-d 13 

million, ayen akk i nexdem d leqdicat yella-d s lemɛiwna n iɛeggalen n tdukla akked 

tejmaɛt d yimezdaɣ n taddart.

 Asteqsi: ḥku-aɣ-d ɣef uguren akked iɣeblan i tesɛa tdukla ? 

 LASWAG Rezzaq: yal mi ala nɛeddi ad nexdem kra n leqdic neɣ kra n tfaska, toujours 

nettaf lexsas n tedrimt deg ubrid-nneɣ, ɣas akken tɛawanen-aɣ imezdaɣ mais ilaq wid i 

ilaqen aɣ d-yefk am l’APC neɣ d la DJS, yerna neḥwaj bezzaf n leḥwayej i tdukkla, 

tazeqqa tameqrant, nebɣa ad nexdem deg-s les conférances, daɣen, anernu deg-s les heures 

supplémentaires i les élèves-nneɣ.   

 Asteqsi: tettɛawan-ikun tejmaɛt? 

 LASWAG Rezzaq: lecɣalat n tdukla ur leḥḥunt ara mbla lemɛiwna n tejmaɛt, yal ma yella-

d kra nessutur seg tejmaɛt ad-aɣ-d efk afus n lemɛiwna, par exemple asmi i d-ger tɣiwant 

lgaz ur d-tedda ara taddart n Tabbunt deg la liste ihi neṭleb afus n lemɛiwna seg tejmaɛt 

nruḥ neɣleq taɣiwant azal n 5 n ussan. 

 Asteqsi : d acu-t wassaɣ yellan gar tdukla d tejmaɛt ?  

 LASWAG Rezzaq : la relation gar-aneɣ d ayen yeɛnan leqder, axaṭer d nutni déjà i d 

imeqqranen fella-neɣ, daɣen nettemɛawan deg les activités id yettilin deg taddart. 

Adiwenni : U2 ɣef tejmaɛt  

Adiwenni i nexdem d yiwen n umezduɣ n taddart ɣef tuddsa n tejmaɛt. Adiwenni yella-

d ass n ljemɛa 1 meɣres 2019, adiwenni nexdem-it deg wexxam n mass AZIRU Muḥend crif 

65 sna deg leɛmer-is, neṭṭef yid-s azal n 2 n tsaɛtin. 

 Nukkni: Azul fell-ak a mass.

 AZIRU Muḥend crif: Azul fell-awen merḥba yes-wen ɣur-neɣ 

 Nukkni: Aqlaɣ nxeddem l mémoire-nneɣ n Master ɣef taddart n Tabbunt nesɛa kra n 

isteqsiyyen yerzan tajmaɛt n taddart-a ma yella tzemred aɣ-d-efk-d tiririt. 

 AZIRU Muḥend crif: Yerbeḥ a tarwa ayen tebɣam aqlin da.  

 Asteqsi: mmeslay-aɣ-d ɣef tuddsa n tejmaɛt deg taddart n Tabbunt? 

 AZIRU Muḥend crif: Tajmaɛt-nneɣ d tin i d-yellan seg zik, tesselḥay lecɣalat n taddart 

yerna tekkat amek ad tili taddart-nneɣ deg les hauteurs, amɣar n taddart d netta i 

yettdabbiren awal-is d awal, yesɛa imɛawanen-is daɣen yal yiwen d acu i d-cɣel-ines. 

Nesɛa, Yusef AZIB d netta i d amɣar n taddart, Muḥend urabeḥ ǦEDDI, d netta i d ṭṭamen, 

Farid ǦEDDI d netta i d lukil, Muḥend ameqran AZIB d netta i d lɛaqel, Muḥend ubrahem 

BRAHMI, Nasim LASWAG, Crif ƐIDAT d iqeddacen n tejmaɛt. wi akk ttilin s daw n rray 

n umɣar n taddart. tajmaɛt-nneɣ daɣen tesɛa lexṭiyat i wid ur irespectin ara les lois n 

tejmaɛt, ama d lexṭiyya n udegger n waman, 1000DA ma yella i dépassé yiwen 100 n litrat 

seg la part i as-d-ttakken, lexṭiyya n ucɛal n tmest deg ssif, n 1000DA, lexṭiyya n uzemmur 

2000DA il faut pas ad yeffaɣ yiwen ad yelqeḍ azemmur qbel ma ad serraḥ tejmaɛt. 

lexṭiyya n wid i yettsabsentin ama ɣef  tejmaɛt, neɣ lxadma i nxeddem teṭṭaweḍ azal n 

1000DA.

 Asteqsi : D acu-t twuri n tejmaɛt deg taddart? 

 AZIRU Muḥend crif: Tajmaɛt-nneɣ tekkat amek ad sfaydin deg-s les habitants n taddart, 

toujours xeddmen leslaḥ i taddart nettnetwayi, nettseggim, nessecbaḥ taddart, anecta 

yettili-d s rray n tejmaɛt. par exemple, uqbel ad yekcem ssif ad nejmaɛen les membres n 

tejmaɛt d nekkni s imezdaɣ wa ad nɛeddi ɣer tmeqbert ɣef tikkelt, kra ad berzen tmeqbert, 

kra nniḍen ad heyyin timeḍlin n ssiman, daɣen, nettnetwayi taddart a chaque fois, anecta i 

lfayda n les habitants n taddart.

 Asteqsi: Amek d wanda yettili unejmuɛ n taddart?  

 AZIRU Muḥend crif: nettnejmaɛ une fois par semaine, chaque jeudi soir après lmaɣreb, 

mais des fois yezmer anennejmaɛ a part le jeudi, ma tella-d lḥaja obligé anennajmaɛ feljal-

as. Ma yella d amkan i nettnejmaɛ deg-s yella d lǧameɛ n tzallit imi ulac tura ccix n ljameɛ 

nuɣal nessaxdamit i unejmuɛ, généralement dinna i nettnejmaɛ, tkwal kan nettnejmaɛ deg 

berra deg iɣil n ugni.  

 Asteqsi: Seg wanida i d-ssekcam tejmaɛt idrimen, d menhu i ten-yeṭaṭṭafen? 

 AZIRU Muḥend crif: -Nesɛa ajemmuɛ n taddart, azal n tedrimt i ttakken imezdaɣ i 

ujemmuɛ yemxalaf gar zik d wassa, zik-nni yal axxam ad yefk azal n 1000 DA i useggas 

ad tid yefk umeqran n uxxam, ma yella d tura ttakken-d 3000 DA i uxxam.

-nesɛa ajemmuɛ n tmettant, nekni ɣur-neɣ mi ara yemmut yiwen d azawali, mi ara 

yettwamṭel ad yekker yiwen n liqrib-is neɣ amɣar n taddart, ad asen yini i wid iḥedren timṭelt 

win izemren ad iseddeq kra yellan i twacult n lmarḥum. 

-nesɛa lexṭiyat, nekni deg taddart mi ara ad yaweḍ ssif nettxassa deg waman, ɣef waya 

yessefk fell-aneɣ ad nexdem lqanun n taččart n waman, yal axxam yesɛa akuntur 

yessaḥsaben aman, win i yedépassin lqanun ad ixallas leɣrama n 1000da i 100 n litrat chaque 

15 jours ad iɛeddi ɣef yexxamen win yettmarkin aman. Daɣen acɛal n tmest deg ssif interdi 

win it iceɛlen ad ten-xaṭṭi s 1000da. Azemmur nxedm-as lexṭiya n 2000da ɣef win ad yefɣan 

uqbel ad sarḥen. Nesɛa daɣen lexṭiyya n usabsenti n tejmaɛt win ur yeḥḍiren ara melba sseba 

yesɛa 1000da. tajmaɛt-nneɣ tesɛa azal n 10 n tzemrin, yal aseggas tessakraw-itent i win 

yebɣan, ssuma temxalaf, ma yella yurew mliḥ gar n 5000DA d 6000DA, ma yella yurew 

cwiya azal n 3000DA, akked 4 n tɛaryac n tzurin tessakraw-itent s 2000da. Daɣen, llan wid 

iɣ-d-yattaken ssadaqat d idrimen. 

-idrimen i d-njemmeɛ deg tejmaɛt ama d lexṭiyyat neɣ d ayen-nniḍen ttruḥun direct ɣer lukil, 

d netta i d responsible ɣef wanecta  

 Asteqsi: Ini-aɣ-d d acu i tesɛa tejmaɛt d ayla-s? 

 AZIRU Muḥend crif: tajmaɛt-nneɣ tesɛa 10 n tzemrin akked 4 n tɛeryac n tzurin 

tessakraw-itent yal aseggas, idrimen-nni ttuɣalen-d i tejmaɛt, daɣen, tesɛa 20 n twabel, 120 

n ikersiyyen, 5 n taccuyin timeqranin, iɣenjawen, tiɣenjawin, tiferciḍin, iḍebsiyyen, 

isaladiyyen d ṭṭebqat wiyyi akk ttawin-ten baṭel wid yesɛan la fête neɣ d ljanaza, daɣen 

tesɛa dduzan s wacu ixeddmen les traveaux n tejmaɛt, ama d tiberwidin, tiqubac, igelzyam, 

lbalat, tesɛa daɣen nneɛc akked ufriǧidir deg wacu ggaren lmiyyet, daɣen lǧameɛ anda 

tɣiman imezdaɣ d ayla n tejmaɛt, yesɛa 3 n yibdaz 

 Asteqsi: D acu yemxalafen gar tejmaɛt n zik d tin n tura? 

 AZIRU Muḥend crif: tajmaɛt-nneɣ taggara-a amɣar, lukil, ṭṭamen d nukni s yimezdaɣ i tid 

yesbeddayen maɛlic mezzi deg leɛmert, mačči am tejmaɛt n zik amɣar ilaq ad yili d 

ameqran deg leɛmert, d bab n lxir, d bab n wawal, ma yella d ṭṭamen zik d adrum ara ad tid 

yextiren,  yal adrum ad yefk yiwen n ṭṭamen, ma yella d tura yalla yiwen kan n ṭṭamen 

yezdi akk iderma, win yebɣan ad yexdem ad yesbed iman-is, lukil d amɣar n taddart ara 

tid-yextiren. Daɣen, l’assemblée-nneɣ deg les années 80 mi ara nesɛu leqdic deg taddart 

netteffaɣ akk nxeddem tajmaɛt, maca tura nbeddel nuɣal nebḍa iman-nneɣ ɣef trois groups, 

yal ljamɛa aniwa le groupe ara yeffɣen. zik-nni aberreḥ yettili-d s ɣur yiwen n urgaz i 

wumi qqaren S.A, ad iɛeddi gar n leḥwari ad yettberriḥ (ad trebḥem ayyaw ɣer unejmuɛ), 

ma yella d tura s la sonnete i ad yettili uberreḥ. 

Adiwenni: U3 ɣef taddart 

Adiwenni i nexdem akked kraḍ n yimezdaɣ n taddart d imɣaren. Adiwenni yella-d ass n 

ljemɛa 5 meɣres 2019, adiwenni nexdem-it deg berra deg lḥara n wadda, akked d  n mass 

AZIB Muḥend Ameqqran 78 sna deg leɛmer-is, AZIRI Tayeb 70 sna deg leɛmer-is, AZIRU 

Ḥuwa 70 sna deg leɛmer-is, neṭṭef yid-sen azal n yiwet n saɛa 1h. 

 Asteqsi: hku-aɣ-d d acu i tecfid ɣef lgirra. 

 AZIROU ḤAWA: ass amenzu i d-kecmen irumiyyen ɣer taddart, tubɛen-d yiwet n tmeṭṭut 

seg Tewrirt tewwi-d tackart n lmakla tekcem-d ɣer taddart n Tabbunt, ssin akkin ssufɣen-

aɣ-d am wergaz am tmeṭṭut ɣer yeqliben dinna i nensa, utan-aɣ settfen-aɣ d ssaf akken aɣ-

nɣen sin akkin yekker-d dda Mhenni n weɛzib ihder-asen s trumit inna-asen nekkni ur 

nebɣa ara as nefk lmakla nekkni nexḍa, ttruḥun-d s ijenwiyyen d tmekḥal aakken ad as 

nefk lqut, ssin akkin serraḥen-aɣ maɛna ssufɣen-aɣ seg taddart myal yiwen anida iruḥ. 

Cfiɣ-d daɣen yiwen ubrid lɛaskar tubɛen-d snat n lxalat ruḥent-d seg Tifra wint-d yid-sent 

iɛbuben n lmakla, nukni nella deg tnuya nettelqaḍ azemmur, dɣa tɛadda-d likubter tekkat-d 

s rrsas, nekki d yemma nɛadda ar ddaw n teflent neffer dinna, ḥekmen-d nna jeǧǧiga n at 

ɛli deg uqejjar, rnan ḥekmen yellis n Ḥawa n at ɛli deg uɛebbuḍ yeffeɣ-d ujaɛbub-is 

temmut.

 Asteqsi: ḥku-aɣ-d d acu i tessen-d ɣef AKCUT Ɛebd Rraḥman. 

 AZIB Muḥend Ameqqran: Da Ɛebd Rraḥman ajrir-is meqqar yebda ɣef tmurt n Lzayer ass n 

lɛam 1951 neɣ 52, 53 almi d 54. Dda Ɛebd Rraḥman deg lǧameɛ-nneɣ imarqué aggur d yitri 

netta ziɣen d le drapeau n Lzayer nekkni ur neɛlim ara nekker nɛawed-as i lǧameɛ-nneɣ anda 

imarqué aggur d yitri, yesɣaray-aɣ deg umraḥ agi tura i t-nexdem akka maqam ccahid, anida 

i tid-newwi akka nqumit-i-d, yesɣaray aɣ dinna ad yini i warrac merra i as-d-yezzin ad yini 

ad ɛiwdem merra, ad yeḥyu rebbi ddin akken dda Ɛebd Rraḥman ikemmel ajrir-is armi yeṭṭef 

deg tinna ikit iwaṭaniyen Ɛmiruc fell-as yeɛfu rebbi, yenna-yak anida i teslam i lbaruḍ n 

ljihad ad truḥem Dda Ɛebd Rraḥman yesɛa tamekḥalt, tella le groupe n ljunud deg Urir yella 

lɛaskar n Fransa deg ḍiban ɛelmen lɛaskar-nni n Fransa ɛelmen llan lmujahidin deg Urir 

ruḥen-d ɣur-sen, asmi i ad ruḥen ɣur-sen yekker l’attaque deg Urir deg ulma n tala ger 

irumiyyen d lɛasker n Fransa d le groupe n lmujahidin, Dda Ɛebd Rraḥman yerfed tamekḥalt-

is iɛedda yuli sya deg taddart yeḥder dinna i l’attaque-nni yedda akken kra n ussan ur d-

cɣilen ara yid-s yufa-tid si Ɛmiruc fell-as yeɛfu rebbi deg Mezwara yenna-as a si Ɛmiruc ad 

yeḥyu rebbi ddin Ɛmiruc iqaymit akkit ihder-as amek acḥal deg lɛamr-ik anda telliḍ zik, inna-

as lliɣ sɛaddaɣ lɛaskar deg Fransa, inna-as tura aqli kumasiɣ da, innas si Ɛmiruc ma yella d 

irgazen am wigi i tettaram deg rrif, inna-as wagi d argaz i izemren ad idebber mliḥ ɣef tmurt 

n Lzayer. Ikemmel ajrir –is dda Ɛebd Rraḥman, après imir si Ɛmiruc yefka-as le groupe inna-

as d kečči ara yilin d chef de groupe d lyutna. Dda Ɛebd Rraḥman yesɛa amdakkel-is qqaren-

as si Salaḥ Aɣerbi, yella ddaw n dda Ɛebd Rraḥman. Dda Ɛebd Rraḥman ɛeddan-d syagi 

axxam-nneɣ, d axxam-nneɣ i d rrufuge ččan dagi yezzi-d le groupe-is netta imir tella 

yemma-s tella ultma-s tella tmettut-is ur iɛedda ara. Dda Ɛebd Rraḥman d netta i d lmukellef 

ɣef ljunud-is, ur iɛedda ara ad izer axxam-is yeqqim d ljunud-ines, ččan deg uxxam agi ineɣ, 

ččan aɣrum timellalin lbatata, ɛaddan yewwi le groupe-is, zegren ɣer Ikeǧǧan, mi iwḍen ɣer 

Ikeǧǧan ar tesga nnan-as a si Ɛebd Rraḥman hata-a lɛaskar n tifra azka ad awḍen, inna-as 

tixrem-asen, dda Ɛebd Rraḥman i sqiṭaɛ-asen deg Iɣil n tala deg tesga Ikeǧǧan, uḍen-d 

lɛaskar-nni n tifra yutiten, dinna i yetɛaggiḍ al jihad fi sabil allah, nɣan-as-d si Salah aɣerbi 

win yellan ddaw n dda Ɛebd Rraḥman, imeṭlit dinna atan ar tura mazal azekka-s deg tesga 

deg Ikeǧǧan. Dda Ɛebd Rraḥman ikemmel lwaqt-is iɛawed-asen itaqui-ten daɣen deg Farḥun, 

dinna i tella lɛaskar n Fransa sṭalin dinna iṭqui-ten dda Ɛebd Rraḥman imir-nni, après imi 

yeẓwar fiktint ɣer ljiha agi Uzellagen g ifri, iɛedda imir-nni ar Leɛjiba dinna i yestached. 

 AZIRI Tayeb : Dda Ɛebd Rraḥman c’est un grand monsieur, dacu i sefkan umbaɛed deg 

Ukeffadu ur sefkan ara rien des tout, fkan as lkulij-nni le primaire deg Sidi Ɛic anda i tella la 

justice deffir n la justice akkin.

Tijenṭaḍ (3) 

Tiftarin n tɣiwant 

Tijenṭaḍ 5 

Tikerḍiwin 

Imezri agennawan n taddart Tabbunt

Tarakalt n tɣiwant n Ukeffadu 

Agzul

Asentel n tezrawt-a yewwi-d awal ɣef teynarrayt n taddart Tabbunt, i d-yezgan deg 

tama n Ukeffadu, usun n Cmini, aɣir n Bgayet. 

Leqdic-nneɣ yella-d s ugmar n leqdicat usnanen yemmugen ɣef usentel yecban wa, d 

kra n yikaramen i aɣ-d-yettunefken s ɣur tɣiwant akked tdukla tadelsant Tiɣri. 

Tazrawt-a d tin yebḍan ɣef semmus n yiḥricen: tasnarrayt, tarakalt, taɣessa n tmetti, 

tuddsa n tejmaɛt akked tuddsa n tdukla tadelsant Tiɣri. 

Awal n tsarut

Tidukla, Tajmaɛt, Tuddsa, Akeffadu, Tabbunt, Taddart. 

Resumé

Le thème de ce mémoire porte sur la monographie de village Tabbount, qui se situe

dans la commune d’Akfadou, daïra de Chemini, wilaya de Bejaia.

Ce travail regroupe l’ensemble de documents et des traveaux de recherche qui ont

accord avec notre thème, on avait fait recours a une enquête de terrain pour la collecte

d’informations en s’approchant des autorités locals et d’association Tighri.

Nôtre travail est réparti en cinq chapitres, partie méthodologique, géographique,

l’organisation sociale, l’organisation de tajmaât et l’organisation de l’association culturelle

Tighri.

Mots clef

Association, Tajmaât, Organisation, Akfadou, Tabbount, Village.


